
Davomi 6-betda

Yaqinda taniqli oʻzbek siyosatshunosi va 
publitsisti, davlat va jamoat arbobi Qudratilla 
Rafiqovning “Millat Shavkati” kitobi nashrdan 
chiqdi va uning ilk taqdimoti Jizzax viloyatining 
Zomin tumanida boʻlib oʻtdi. Ushbu maʼnaviy-
maʼrifiy tadbir xuddi uni oʻtkazishga asos boʻlgan 
salmoqli kitobning oʻzi singari mamlakatimiz 
ijtimoiy-siyosiy va maʼnaviy hayotida muhim 
voqeadir.

Yanada eʼtiborlisi, ayni muhtasham asar 
Oʻzbekiston Respublikasi davlat mustaqilligining 
35 yilligiga moʻjaz va munosib sovgʻa boʻldi. 
Zero, bugungi kunda yangi Oʻzbekistonda milliy 
davlatchilik taraqqiyotini faqat iqtisodiy yoki 
siyosiy koʻrsatkichlar bilan emas, balki millat 
tafakkuri va dunyoqarashi, ijtimoiy ongi va 
maʼnaviy yuksalishi darajalari bilan ham baholash 
tendensiyasi tobora koʻzga tashlanmoqda.  

Men koʻplab Xavfsizlik kengashining 
kengaytirilgan majlislarida ishtirok 
etganman va har gal Prezidentimiz 
Shavkat Mirziyoyevning bu borada har 
qanday kamchilik va nuqsonlarga qatʼiy 
murosasizligini koʻrganman, ona tuproqqa 
mehri sust kimsalarga bu tizimda mutlaqo 
oʻrin yoʻqligini qayta-qayta taʼkidlaganini 
eshitganman. Chegaralarimiz daxlsizligi va 
yurt osoyishtaligi Oliy Bosh Qoʻmondonning 
bosh maqsadi boʻlib, Yetakchimiz nafaqat 
Oʻzbekistonning, balki mintaqa va dunyoning 

ISHONCHLI QO‘LDADIR
VATAN TAQDIRI!

DUNYO KAHKASHONIDAGI 
BUYUKLIK QUDRATI

Bugun dunyo geosiyosiy xaritasida sodir boʻlayotgan shiddatli oʻzgarishlar, 
mintaqaviy mojarolar va gibrid tahdidlar har bir davlatdan nafaqat kuchli iqtisodiyot, balki zamonaviy va jangovar 

armiyaga ega boʻlishni talab etmoqda. Shu maʼnoda, olib borilayotgan keng koʻlamli islohotlar tufayli Qurolli Kuchlar 
mamlakatimiz mustaqilligi, chegaralarimiz daxlsizligi, xalqimizning tinch va osoyishta hayotini taʼminlashning 

chinakam kafolatiga aylanib borayotgani quvonarli, albatta. Bu misli koʻrilmagan islohot xavfsizlik poydevori boʻlgan 
Oʻzbekiston Respublikasining Mudofaa doktrinasi islohi bilan boshlandiki, avvalgi noaniq va mubham bandlar oʻrniga 

harbiy sohada milliy daxlsizlikni taʼminlashga doir prinsiplar va yondashuvlar aniq belgilab qoʻyildi.

tinchligi uchun tolmas kurashchi SHAXS 
ekaniga koʻp bor guvoh boʻlganman. 

Oʻn yil avval kimdir bugungi islohot 
mevalaridan nishona haqida soʻz ochsa, uning 
aqli rasoligi shubha uygʻotishi aniq edi. Qurolli 
Kuchlar darvozasiga yetti qat qulf urilgani 
bois, oʻsha paytlari ichkarida kechayotgan 
tanazzul koʻpchilikka sezilmagan boʻlishi 
mumkin. Lekin ozmi-koʻpmi jarayon ichida 
yurgan guvoh sifatida ochigʻini aytsam, har 
tomonlama yopiq, totalitar siyosat oqibatida 
armiyamiz ham moddiy, ham maʼnaviy 

jihatdan inqiroz yoqasiga kelgan, xalq tilida 
taʼriflansa, xonavayron, ramaqijon ahvolda 
edi. Boz ustiga doʻstni yovga aylantirish, yoʻq 
joydan sunʼiy dushman orttirish “tajriba”si 
tufayli yon qoʻshnilarni ham begona tutib, 
tinchligimizga xavfni oshirib olgandik 
(agar qoʻshnilar bilan doʻstona munosabat 
boʻlganda, 2000-yillari har xil buzgʻunchi 
kuchlar yuzlab kilometr yoʻl bosib, 
chegaramizdan oʻtarmidi?).

Nuqtayi nazar

Markaziy bu Osiyoning alplarin bedor etib,
Qancha xalqu el-ulusning qalblarin bedor etib.
Qondosh, jondosh elatlarning nizosin toʻxtatolgan,
Koʻngillarga mehru shafqat ham umid uygʻotolgan.
Bagʻri kengu mehr toʻla uylari ham ayvoni,
Zamon boʻldi, ey yoronlar, oʻzbeklarning zamoni*.
 
Beshikdagi bolanggacha tolei belgilangan,
Uylaring ham fikru onging butunlay yangilangan.
Qizlaringning yonoqlari naqsh olmaday qirmiziy,
Har bolang bir Buxoriydir, har oʻgʻling bir Termiziy.
Senga boʻlsin bobolarning ilmu hikmat, irfoni,
Zamon boʻldi, ey yoronlar, oʻzbeklarning zamoni.
 
Opamdirsan, singlimdirsan, yorimdirsan, qizimsan,
Sen Toʻmaris momolardan mening qolar izimsan.
Elu yurtda ravnaq boʻlsin, turmush boʻlsin farovon,
Yurt egasi omon boʻlsin, duo aylang, onajon.
Duo tole kalitidir — elning balogardoni,
Zamon boʻldi, ey yoronlar, oʻzbeklarning zamoni.

 Sirojiddin SAYYID,
Oʻzbekiston xalq shoiri

BUGUNI  VA  KELAJAGI 
Yaratganga beadad shukr, saksonning ostonasidan hatladim. Bu bosh 
yaxshi kunlarni ham, qiyinchilik va tashvishli damlarni ham koʻrdi. 
Bekobod tumani kengliklarida umrim oʻtyapti. Hayotimni pedagogikaga, 
maʼnaviyatga bagʻishlagan insonman. Maqtanish emas-u, ammo yuzlab 
shogirdlarim, oʻnlab kasbdoshlarim, katta-kichik rahbarlar meni haqiqiy 
maʼnaviyat targʻibotchisi, jamiyat hayotida faol ishtirok etuvchi ziyoli 
sifatida hurmat-izzat qiladi. Oʻylaymanki, yoshlarga nimadir aytish, 
ularga toʻgʻri maslahat berishga maʼnaviy haqqim bor.

YORUG‘ 
KUNLAR QADRI

4

 YO‘LBOSHCHI

Biz bugun gʻoyalar maydonida yashayapmiz. Butun dunyo tahlikaga toʻlib bormoqda. 
Insoniyatni qoʻrquv iskanjasi qurshab olgan. Ertaga, indinga nima boʻlishini, hayotimiz qay tomonga 

oʻzgarishini tasavvur qilish mushkul. Ammo Oʻzbekiston xalqi taqdirida bir qutlugʻ tole bor. Bu – tinchlik, 
farovonlik, osoyishta kunlar nafasi va shukronalik tuygʻusi bilan bogʻliq. 

Shular haqda oʻylar ekanmiz, dafʼatan xayolimizda yorugʻ fikrlar tizila boshlaydi. 

Bir eʼtirof quvvati
Yaqinda, iyul oyi boshida Prezidentimiz 

Shavkat Mirziyoyev davlat tashrifi bilan 
Gruziyada — Tbilisi shahrida boʻldi.

Gruziya Bosh vaziri Irakliy Kobaxidze: 
“Dunyoda rahbarlar tanqisligi seziladi, 
ammo Oʻzbekistonda buyuk bir yetakchi 
bor. U Oʻzbekistonni rivojlantirishga toʻliq 
oʻzini bagʻishlagan chinakam rahbar. Uning 
ulkan yutuqlari oʻzining shaxsiy yetakchiligi 
samarasi”, dedi.

Bu eʼtirof quvvati bizni yanada fidoyi 
boʻlishga undaydi. Negaki, bugungi tahlikali 

sharoitda, xalqimiz goʻzal hayotni orzu 
qilib turgan bir davrda biz hech qachon 
xotirjamlik va beparvolikka berilmasligimiz 
kerak, yanada koʻproq harakat qilishimiz, 
qiyinchiliklardan qoʻrqmasdan faqat oldinga 
intilishimiz zarur.

Yangi Oʻzbekiston orzusini amalga oshirish 
uchun biz, albatta, Yangi Oʻzbekiston yoʻlidan 
borishimiz kerak. Bu nima degani?

Gʻoya hamisha bir kishi tomonidan ilgari 
suriladi. Uni qabul qilish va qoʻllab-quvvatlash, 
bir butun xalq boʻlib ana shu gʻoyani amalga 
oshirish esa har doim jamoaviy birlashishni, 
milliy birdamlikni talab qilgan.

Yangi Oʻzbekiston orzusi bilan yashayotgan 
xalqimiz bugun mana shu yagona gʻoya atrofida 
birlasha oldi. BU ORZU — KOʻP MILLATLI 
XALQIMIZNING BUYUK MAQOMINI 
TIKLASH MAQSADI.

Orzularimizning yuksalayotgani haqida 
hali koʻp toʻxtalamiz. Shu oʻrinda Prezidentimiz 
Shavkat Mirziyoyev Toshkent viloyatining 
Oʻrta Chirchiq tumani va Nurafshon shahriga 
tashrif buyurib, hududda amalga oshirilayotgan 
bunyodkorlik ishlari bilan tanishgani haqida 
ikki-uch ogʻiz gaplashsak. 

TAXTAKO‘PIRning



YANGI O‘ZBEKISTON2 Endilikda armiya yoshlar uchun yoʻqotilgan bir yil emas, balki shaxs boʻlib 
shakllanish mavsumiga aylanmoqda. Harbiy qismlarda 3-6 oylik kasbga 

tayyorlash kurslarining joriy etilishi askarning uyga sertifikatlangan mutaxassis 
boʻlib qaytishini taʼminlaydi.

Бошланиши 1-бетда

* * *
Oʻzbekiston Respublikasi Prezidenti, 

Qurolli Kuchlar Oliy Bosh Qoʻmondoni 
boshchiligida amalga oshirilayotgan islohotlar 
mamlakatimizning mudofaa qobiliyatini nafaqat 
mustahkamladi, balki uni mintaqadagi eng 
zamonaviy va jangovar armiyaga aylantirdi. 

Jahon tajribasi va tahlillardan kelib chiqib, 
ichki va tashqi xatarlarning oldini olish va bartaraf 
etish boʻyicha yangi jangovar boʻlinmalar tuzildi, 
qoʻshinlar tarkibi optimallashtirildi. Zamonaviy 
urushlar “texnologiyalar jangi” ekanini inobatga 
olib, Oʻzbekiston armiyasida uchuvchisiz uchish 
apparatlari boʻlinmalarining tashkil etilishi 
strategik qadam boʻldi. Bu nafaqat razvedka 
imkoniyatlarini kengaytiradi, balki nishonlarga 
yuqori aniqlikda zarba berish qobiliyatini 
ham oshiradi. Armiyani raqamlashtirish 
jarayoni esa boshqaruv tizimining tezkorligini 
taʼminlamoqda. Oʻzbekiston Qurolli Kuchlari 
keyingi yillarda texnik, maʼnaviy va falsafiy 
jihatdan ham tubdan yangilandi.

* * *
Mamlakatning mudofaa qudrati zamonaviy 

qurol-yarogʻ, temir intizom hamda xalq va 
armiya oʻrtasidagi mustahkam ishonch va ruhiy 
birdamlik bilan oʻlchanadi. Bugun Oʻzbekiston 
Qurolli Kuchlari tizimida kechayotgan 
oʻzgarishlarni kuzatar ekanman, qoʻyilgan tamal 
toshlari va bosib oʻtilgan mashaqqatli yoʻl koʻz 
oldimdan oʻtadi. 

2012-yili Mudofaa vazirligi huzurida yangi 
institut — Jamoatchilik kengashi tuzildi. Oʻsha 
paytda bizda na tajriba bor edi, na aniq bir 
dastur. Ofitserlar uyida oʻtgan Kengashning 
dastlabki taʼsis yigʻilishi xotiramda muhrlanib 
qolgan. Oʻsha yigʻinda Shavkat Miromonovich 
Bosh vazir sifatida ishtirok etgan edi. U kishi 
bizga, hali bu sohada hech narsani tushunmagan 
ziyolilar, olimlar va ijodkorlarga kengashning 
asl mohiyatini oddiy va loʻnda qilib tushuntirib 
bergandi: “Bu kengash shunchaki rasmiyatchilik 
uchun emas, xalq bilan armiya oʻrtasidagi jonli, 
mustahkam koʻprik boʻlishi kerak!”. 

Ushbu gʻoya faoliyatimizning bosh 
falsafasiga aylandi. Ammo koʻprik haqida gap 
ketganda bir narsani hech qachon unutmaslik 
lozim. Koʻprikdan faqat bir tomonga oʻtilmaydi! 
U ikki tomonlama harakatlanuvchi tizim boʻlishi 
kerak. Armiya xalqqa imkon qadar ochiq boʻlishi, 
xalq esa armiyani oʻz jigaridek qabul qilishi 
lozim. Zero, kazarmalarda xizmat qilayotgan 
qorakoʻzlar osmondan tushgan emas, ular 
oʻzimizning farzandlarimiz, jigarbandlarimiz, 
mahalladoshlarimizdir. Ota-ona uyida oʻtirib, 
“bolam tinch, qorni toʻq, Vatanga sharaf bilan 
xizmat qilyapti” deb koʻngli xotirjam boʻlishi 
— tinchligimizning bosh omili hisoblansa-
da, afsuski, oʻsha yillardagi sharoit bizga 
keng quloch yozib ishlashga imkon bermadi. 
Dastlabki besh-olti yil davomida Jamoatchilik 
kengashi de-fakto marionet tizimida ishladi. 
Ishimiz koʻproq “xoʻjakoʻrsin”ga, hisobotlar 
uchun edi.

* * *
Bugungi shiddatli islohotlar, zamonaviy 

poligonlar va eng soʻnggi texnologiyalar bilan 
qurollangan Milliy armiyamizni koʻrib, qalbimiz 
faxrga toʻladi. Biroq bugungi yutuqlarning 
qadriga yetish uchun yaqin oʻtmishning achchiq, 
gohida esa koʻz yoshsiz oʻqib boʻlmaydigan 
sahifalarini eslashga majburmiz. Jamoatchilik 
kengashidagi koʻp yillik faoliyatim davomida 
armiyamizning eng ogʻir va eʼtibordan chetda 
qolgan davrlariga guvoh boʻlganman. Bugun 
oʻsha xatolardan xulosa chiqarish, islohot 
samarasining qadriga yetish uchun ham ochiq 
gapirish mavridi yetildi.

Oʻsha paytlarda xalqaro reytinglarda 
Oʻzbekiston armiyasi “Markaziy Osiyodagi 
eng kuchli armiya” deb koʻrsatilardi. Ammo 
bu shunchaki sarob edi. Bu reytinglar sobiq 
ittifoqdan, Turkiston harbiy okrugidan qolgan 
eski qurol-yarogʻlar, tanklar va texnikalarning 
soniga qarab tuzilardi. Aslida esa voqelik 
teskari edi. Oʻsha maqtalgan texnikalarning 
aksariyati zanglab, yaroqsiz holga kelgan, ularni 
taʼmirlash uchun na mablagʻ, na mutaxassis 
topilardi. Davlat armiyadan pul tejash siyosatini 
yuritar, munosabat shunday nuqtaga yetgan 
ediki, Qurolli Kuchlar mamlakat xavfsizligi 
kafolati emas, balki gʻaznaga ortiqcha ogʻizdek 
koʻrilardi.

Eng achinarlisi, harbiy xizmatning nufuzi 
va muqaddas mohiyati yoʻqolgandi. Yoshlar 
armiyaga Vatanni himoya qilish, erkaklik 
maktabini oʻtash uchun emas, balki faqatgina 
bitta imtiyoz — oʻqishga kirishda beriladigan 
tavsiyanoma uchun boradigan yillar edi. Armiya 
— qutlugʻ qasamyod maskanidan OTMga kirish 
uchun beriladigan “yoʻllanma bekati”ga aylanib 
qolgandi. Bu harbiyatda ruhiy va maʼnaviy 
inqirozning eng yuqori choʻqqisiga aylandi.

* * *
Mening xotiramdagi eng ogʻriqli manzara 

bu — paxta dalalaridagi askarlardir. Oʻsha 
paytda armiyamizning asosiy poligoni Sirdaryo 
va Jizzaxning paxta dalalari boʻlgan. Ularning 
holidan xabar olgani borganimizda, manzaralar 
yurak-bagʻirni ezardi. Tasavvur qiling, kechki 
soat 22:00. Hammayoq zim-ziyo. Biz yotoqqa 
aylantirilgan maktabning stadionida ona yurt 
himoyachisi boʻlgan askarlarning qaytishini 
kutib turibmiz. Uzoqdan peshonasiga fonar 
oʻrnatib olgan, ammo chehralari nursiz, xuddi 
asirlardek oyogʻini sudrab kelayotgan sharpalar 
koʻrinardi. Bular — bizning “mardi maydon” 
jangchilarimiz edi. Kiyimlari shalviragan, loy va 
changga botgan, ruhlari siniq, koʻzlari mudroq, 
tinkasi qurigan bu shoʻrliklarning qulogʻiga 
balandparvoz sheʼrimizu soxta koʻtarinki 
laparlarimiz kirarmidi?!

Bugun biz nega armiyadagi olamshumul 
oʻzgarishlar haqida baland ovozda 
gapiryapmiz? Chunki biz oʻsha “paxtakor 
armiya” bosqichidan oʻtganmiz, inson 
qadri gʻoʻzapoʻchoqdek xor boʻlgan davrni 
koʻrganmiz, armiyaning jilovini “badqovoq 
nozir”lar tortganiga guvohmiz. 

Bugungi kunda Prezidentimiz tomonidan 
armiyani paxtadan, qurilishdan va boshqa 
begona ishlardan butunlay xalos qilingani 
bu — shunchaki islohot emas, bu millat 
shaʼnini yuksaltirishdek jasorat namunasidir. 
Bugun bu davrga uzil-kesil nuqta qoʻyildi, 
askarlar ikkinchi darajali ishlarga jalb qilinishi 
toʻxtatildi. Bugungi kunda armiyamiz toʻlaqonli 
jangovar shaylik va tayyorgarlik bilan mashgʻul 
boʻlmoqda. Armiya professional asosga oʻtdi. 
Bu bilan biz oʻsha qora kunlarni unutmasligimiz 
kerak, toki ular hech qachon qaytmasin degim 
keldi.

* * *
Prezidentlik lavozimiga kirishgan yangi Oliy 

Bosh Qoʻmondonning armiyani milliylashtirish, 
oʻzbek tilida gapiradigan va tafakkur qiladigan 
harbiy mutaxassislarni tayyorlashga boʻlgan 

eʼtibori, mamlakatning harbiy salohiyatini yangi 
bosqichga olib chiqdi. Islohotlar doirasida harbiy 
maktablar yangilandi. Ilgari “Suvorovskaya 
shkola” deb mashhur boʻlgan va keyinchalik ham 
negadir ana shu ajnabiy nasab bilan atalavergan 
maktablarning ahvoli bolalar koloniyasiga 
oʻxshar edi. Talabalik paytim Fargʻonaning 
Frunze massividan teparoqda joylashgan bu 
nomi baland dargohning devori tikanli sim 
bilan oʻralgan boʻlib, ichkaridan koʻpincha 
dagʻdagʻa, qichqiriq va soʻkinch eshitilar, gohi 
eshik tirqishidan momataloq yuzlar koʻrinib, 
non soʻragan yolvorishlar quloqqa chalinardi. 
Odatda bunday “tarbiya” maskanlariga mahalliy 
xalqdan koʻra, koʻproq boshqalar tarbiyasi 
ogʻirroq yoki boquvchisini yoʻqotgan bolalarni 
topshirardi. Xullasi kalom, bu joyni bolalar 
jazo lageri deb atalsa toʻgʻri boʻlardi. Endi-chi? 
Avvalo, bu turqi sovuq maskanlar batamom 
tugatilib, yangi “Temurbeklar maktabi”ga asos 
solindi va shu muborak nomga munosib shart-
sharoit yaratildi. 

2023-yilda Urganch shahrida yangi 
zamonaviy talablarga javob beradigan oʻquv 
sinflari va laboratoriyalar, yotoqxona va barcha 
infrastrukturaga ega “Jaloliddin Manguberdi” 
harbiy-akademik litseyi tashkil etildi. Bugungi 
kunda bu va boshqa kuch ishlatar tizimlarning 
turdosh maktablarida taʼlim olayotgan 
bolalarning yashash va oʻqish sharoiti tubdan 
yaxshilandi, ularning sogʻlom va barkamol 
rivojlanishi uchun barcha imkoniyatlar 
muhayyo. 

Islohotning samarasi izchillikdadir. 
Prezidentning uzoqni koʻzlagan siyosatiga 
koʻra, harbiy oliy oʻquv yurtlarining ham ichki, 
ham tashqi qiyofasi batamom yangilandi. 

Barcha harbiy taʼlim muassasalari institut 

maqomida markazlashgan tizimga oʻtkazilib, 
yagona Oʻzbekiston Respublikasi Harbiy 
xavfsizlik va mudofaa universiteti tashkil etildi. 
Bugungi askar va ofitser faqatgina qurolni 
ishlata olishi kifoya emas, u vaziyatni tahlil qila 
oladigan, tezkor qaror qabul qiladigan va yuqori 
texnologiyalarni boshqara oladigan intellektual 
shaxs boʻlishi lozim. Sunʼiy intellekt asosidagi 
oʻqitish tizimlarining joriy etilishi kadrlar 
tayyorlash jarayonini individuallashtirish va 
baholashda xolislikni taʼminlash imkonini 
bermoqda. Bu kelajakdagi “aqlli urushlar”dan 
saqlanishga bugundan tayyorgarlik koʻrish 
demakdir.

Markaziy Osiyoda yagona boʻlgan 
Harbiy tibbiyot akademiyasi tashkil 
qilinib, unutilayozgan Toshkent gospitali 
shifokorlarining shuhrati qayta tiklandi.

Harbiy kadrlarni xorijiy tillarda oʻqitishga 
moʻljallangan “Tinchlik yoʻlida hamkorlik” 
markazi yangidan barpo etildi, zamonaviy 
axborot-kommunikatsiya texnologiyalari bilan 
jihozlandi.

* * *
Maʼlumki, yaqin oʻtmishda tizim uchun 

oʻquv adabiyotlari asosan shoʻrodan meros 
darsliklar asosida shakllangan, tarkibiy tuzilma 
ham oʻsha “qizil” andozada edi. Bugungi 
askarlar shaxsan Oliy Bosh Qoʻmondon 
koʻrsatmasiga binoan “Temur tuzuklari” va 
“Boburnoma” kabi harb sanʼatiga oid milliy 
yoʻriqlar, oʻzbekona qadriyatlar va anʼanalarimiz 
asosida tarbiyalanmoqda. Ular Vatanni himoya 
qilish, buyuk ajdodlarga munosib izdosh boʻlish, 
mamlakatimiz xavfsizligini taʼminlash yoʻlida 
oʻz hayotlarini bagʻishlashga tayyor.

Bir paytlar davlat tili bayramiga bagʻishlangan 
tanlov gʻolibi boʻlgan harbiylarga “Pochyotnaya 
gramota” berilganida bu mantiqsizlikdan odam 
kulishni ham, yigʻlashni ham bilmay qolgandi. 
Oʻshanda yulduzi kattalar orasida oʻzbekcha 
gapiradigani barmoq bilan sanoqli boʻlgandan 
keyin milliy armiya qurish mumkinmidi?

Bugun armiya tili davlat tili boʻlgan — 
oʻzbek tili! Harbiy nizomlar, buyruqlar va 
harbiy atamalar milliy tilimizda jaranglamoqda. 
Kuni kecha Til komissiyasining harbiy sohaga 
oid yot soʻzlar oʻrniga davlat tilidagi istilohlarni 
joriy etish toʻgʻrisidagi takliflari bilan tanishdik. 
Qodiriy bobo “Oʻzbek tili kambagʻal deganlar 
oʻzi kambagʻal” deganidek, beqiyos til 
xazinamizdan har bir soʻzga bir emas, bir necha 
muqobil topilgani va asosiysi, shu topilmalarni 
topish ishtiyoqi shakllangani koʻnglimizni 
togʻday koʻtardi. Bugun Oliy Bosh Qoʻmondon 

tashabbusi bilan kitobxon armiyaga aylangan 
soha nafaqat chegarani, balki milliy qadriyat 
va tilimizni ham himoya qiluvchi maʼnaviy 
qoʻrgʻonga aylandi. 

Joriy yilda barcha harbiy qism va muassasalar 
jami 1 million nusxadagi badiiy adabiyotlar 
bilan taʼminlanadigan boʻldi.

Qurolli Kuchlar tizimidagi harbiyga 
yoʻnaltirilgan maktab-litsey oʻquvchilari, 
muddatli harbiy xizmatchilar, kursantlar, serjant 
va ofitserlar oʻrtasida Oliy Bosh Qoʻmondon 
sovrini uchun kitobxonlik tanlovi yoʻlga 
qoʻyiladi. Okrug, qoʻmondonlik, vazirlik, 
Oliy Bosh Qoʻmondon tanlovlarida gʻolib va 
sovrindor boʻlgan askarlarning muddatli harbiy 
xizmati bir oyga qisqartirib beriladi. Gʻoliblarga 
bosh sovrin — yengil avtomobil sovgʻa qilinishi 
kitobxonlik orqali davlat tiliga, adabiyot va 
maʼnaviyatga yuksak ehtirom namunasidir. 
Qarang, bugun xizmatga kelgan yigit kasb-hunar 
egallashi, til oʻrganishi, kitob oʻqib, maʼnaviy 
dunyosini boyitishi va buning evaziga avtomobil 
minib qaytishi mumkin! Bunday ragʻbat dunyo 
tajribasida yoʻq. Millat Yetakchisi kitobni 
maʼnaviyat va maʼrifat, milliy qadriyat, ezgu 
anʼanalar, buyuk tarix, taʼlim-tarbiya hamda 
chin vatanparvarlikning asosi deb hisoblaydi.

* * *
Oʻzbekiston armiyasiga chaqirilgan yigitlar 

nafaqat jismonan, balki maʼnaviy jihatdan ham 
barkamol, norgʻul, yelkalari va dunyoqarashi 
keng, hatto ular kutib olgan ofitserlardan ham 
koʻra basavlat koʻrinadi. Bu yigitlar harbiy 
xizmatga faqat imtiyozlar yoki majburiyatlar 
uchun emas, balki Vatanini himoya qilish 
maqsadida kelgani aniq. Ular uchun harbiy 
xizmat — faqat vazifa emas, yigitlik burchi va 
shon-sharaf masalasi. Suhbatlashganda, “Men 
harbiy xizmatda qolaman”, “Vatanimni himoya 
qilaman” degan niyatlarni eshitasiz. 

* * *
Bugungi armiyamizning yangi konsepsiyasi 

milliy qadriyatlarga asoslanadi. Ilgari armiya 
jamiyatdan ajralgan, yopiq tizim edi dedik. Hozir 
harbiy shaharchalardagi ochiq eshiklar kunlari, 
harbiy-vatanparvarlik festivallari, yoshlar uchun 
“Amir Temur vorislari” kabi koʻriklar xalq va 
armiya oʻrtasida mustahkam ishonch koʻprigini 
qurdi. Bir paytlar jigarbandlarini harbiy 
xizmatga yigʻi-sigʻi bilan kuzatgan ota-onalar 
bugun farzandlarini yigitlik burchini oʻtash 
uchun dorilfununga oʻqishga kuzayotganday 
shodiyona bilan yoʻllamoqda. Darhaqiqat, 
armiyamiz bugun jasorat, maʼnaviyat va 
vatanparvarlik maktabiga aylandi.

Prezidentimiz Shavkat Mirziyoyevning 
shaxsan poligonlarga borishi, askarlar bilan 
birga ovqatlanishi, doʻstona suhbati — Oliy 
Bosh Qoʻmondon va oddiy askar oʻrtasidagi 
ruhiy yaqinlikni yaratdi. Ana shunday samimiy 
munosabat xalq va armiya oʻrtasida ham 
shakllandi. Millatning, Vatanning xizmatiga 
shay boʻlgan armiya oʻz faoliyatini ona xalqi 
manfaatlari yoʻliga safarbar qilgan.

* * *
Oʻn yil avval harbiylar uy olishi ushalmas 

orzu sifatida qabul qilinar edi. Bir umr 
koʻchmanchilardek behalovat ijaralarda yashab 
oʻtgan ofitserlarni taniymiz. Sargardon sharoitda 
oila va farzand xolini tasavvur qiling, ularning 
tashvishini chekkan nochor otaning ahvolini 
koʻz oldingizga keltiring. “Oila tinch boʻlsa, 
koʻngil xotirjam boʻladi. Ana shundagina 
Vatan himoyasi haqida gapirish mumkin”, deb 
taʼkidlagandi Oliy Bosh Qoʻmondon. Bugungi 
kunda harbiylarga uy berish anʼanaga aylandi. 
Bu borada 2025-yilda 300 xonadonli xizmat 
uylari hamda ipoteka krediti asosida 40 ta 

koʻp qavatli uylar qurilib, 1200 nafar harbiy 
xizmatchilar uy-joy bilan taʼminlandi.

Harbiylarni 373 nafar nogironligi bor 
farzandlari hamda 28 nafar halok boʻlgan 
harbiylarning oila aʼzolari gospitallarda 
davolandi.

Harbiy xizmatchilarning farzandlari uchun 
turli yoʻnalishdagi 2580 ta oʻquv kurslari va 
toʻgaraklar tashkil etilib, 918 nafariga oliy taʼlim 
muassasalariga kirish uchun tavsiyanomalar 
berildi. Oʻtgan yoz mavsumida 7391 nafar 
farzandlarimiz Vazirlik tasarrufidagi bolalar 
oromgohlarida dam olishlari taʼminlandi.

Bir vaqtlar ota-onalar “Qizimni harbiyga 
bermayman, umri jomadon sudrab, koʻchama-
koʻcha oʻtadimi?” deb oyoq tirab olardi. 
Harbiy oilalar respublikaning turli hududlariga 
koʻchar ekan, yosh onalarning tibbiyot va taʼlim 
masalasida sochi oqarib ketardi. Armiyada 
tibbiy xizmat koʻrsatish va ijtimoiy himoya 
darajasi past boʻlgani uchun navqiron askarlar 
turli kasalliklar oqibatida oilaviy turmushini 
yoʻlga qoʻyishga qiynalardi. Bugun esa 
harbiyning rafiqasi boʻlish chinakam sharafga 
aylandi. Bugun nafaqat serjant va ofitserlar, 
balki ularning oilasi ham davlat himoyasida. 
Askarlar Vatan sarhadlarini himoya qilar ekan, 
davlat ularning Vatan ichidagi vatani boʻlmish 
oilasini himoya qilmoqda. 

* * *
Barcha sohalarda jadidlar merosiga murojaat 

qilyapmiz. Mudofaa ham bundan mustasno 
emas. Mahmudxoʻja Behbudiy, Abdulla 
Qodiriy, Abdurauf Fitrat va Choʻlpon kabi 
jadid bobolarimiz millatning ozodligini faqat 
maʼrifatda emas, balki zamonaviy qoʻshinda 
ham koʻrgan. Turkiston Muxtoriyatiga yoʻllagan 
maktubida “Agar biz hurriyat rivojini istasak, 
undan bahra topmoqchi boʻlsak, lozimki, 
oʻzimizdan tadrijiy suratda askarlarimiz boʻlsun. 
Ul milliy askarlarimizning vazifasini, qiyofat va 
shaklini, libos va tarz maishatini oʻzimiz tayin 
qilurmiz”, deb yozadi Behbudiy hazratlari. 

Bugungi armiyamiz — aynan oʻsha jadidlar 
orzu qilgan, dunyo ilm-fanini egallagan, 
vatanparvar va intellektual qoʻshindir. Biz 
bobolarimizning maʼnaviy merosini, ularning 
kuchli davlat haqidagi strategik qarashlarini ham 
hayotga tatbiq etmoqdamiz.

* * *
Zamonaviy urushlarda son bilan emas, 

balki aql bilan gʻalaba qozonilmoqda. Armiya 
va sunʼiy intellekt — bugungi kunning 
ajralmas qismi. Oʻzbekiston Qurolli Kuchlari 
tizimiga raqamli texnologiyalar, dronlar, 
sunʼiy intellekt yordamida boshqariladigan 
razvedka va aloqa tizimlari shiddat bilan kirib 
kelmoqda. Kibermakon — yangi front va 
bizning harbiylarimiz bu maydonda ham yuqori 
texnologik tayyorgarlikka ega. Shulardan kelib 
chiqib, oʻtgan davrda armiyani raqamlashtirish 
boʻyicha keng koʻlamli ishlar amalga oshirildi.

Qoʻshinlarni boshqarishda tezkorlik va 
muvofiqlashtirish masalalari qayta koʻrib 
chiqildi, barcha darajadagi boshqaruv 
organlari faoliyati takomillashtirildi. Ularning 
faoliyatiga eng ilgʻor axborot-kommunikatsiya 
tizimlariga asoslangan, ishonchli himoyaga 
ega, avtomatlashtirilgan boshqaruv vositalari 
joriy etilib, qoʻshinlarni avtomatlashtirilgan 
boshqaruv tizimi bosqichma-bosqich 
yaratilmoqda. Axborot almashinuvi xavfsizligini 
taʼminlash maqsadida milliy kriptografiya 
himoya vositalari oʻrnatildi.

Muhtaram Prezidentimizning 2026-yildagi 
tegishli qarorlari asosida Raqamli texnologiyalar 
bosh boshqarmasi, Sunʼiy intellekt texnologiyalari 
departamenti va Kiberxavfsizlik laboratoriyasi 
kabi yangi boʻlinmalar tashkil etildi.

Har qanday zamonaviy qurol, agar uni 
boshqarayotgan insonning ruhiyati mustahkam 
boʻlmasa, samara bermaydi. Milliy armiyamizda 
maʼnaviy-ruhiy tayyorgarlikka berilayotgan 
eʼtibor vatanparvarlik hissini faqat shiorlarda 
emas, balki har bir harbiy xizmatchining ongida 
shakllantirishga yoʻnaltirilgan. 

* * *
Oʻzbekiston Prezidenti — tinchliksevar 

siyosat tarafdori. Biz hech kimga tahdid 
qilmaymiz, hech kimning yeriga koʻz tikilmaydi. 
Ammo Prezidentimiz taʼkidlaganidek, 
“Tinchlikni saqlash uchun har soniyada 
urushga tayyor turish kerak”. Aynan mana 
shu siyosat natijasida Oʻzbekiston armiyasi 
xalqaro reytinglarda (Global Firepower) 
Markaziy Osiyoda birinchi va dunyoning eng 
kuchli armiyalari qatoridan munosib oʻrin 
oldi. Xalqaro armiya oʻyinlaridagi (ArMI) 
muvaffaqiyatlarimiz dunyo harbiy ekspertlarini 
lol qoldirmoqda. Oʻzbekiston Milliy Armiyasi 
bugun mintaqaviy barqarorlik kafolati, milliy 
gʻurur manbaidir. 

Mudofaa sanoatining mahalliylashtirilishi 
esa davlatning iqtisodiy va harbiy suverenitetini 
yanada mustahkamlamoqda. Oʻzbekistonning 
mudofaa sohasidagi islohotlari “Mehnat va 
aql bilan hurmat qozonamiz” tamoyiliga 
asoslangan boʻlib, u mutlaqo mudofaa 
xarakteriga ega. Islohotlar samarasi shuni 
koʻrsatadiki, Oʻzbekiston oʻz sarhadlarini har 
qanday tashqi tahdiddan himoya qilishga qodir 
qudratli armiyaga ega boʻldi. Raqamlashtirish, 
intellektual salohiyat va yuqori texnologik 
qurollanish — bu uchlik Yangi Oʻzbekiston 
armiyasining qiyofasini belgilab bermoqda 
va mintaqaviy barqarorlikning asosiy kafolati 
boʻlib xizmat qilmoqda. 

* * *
Dunyoning geosiyosiy xaritasida keskin 

oʻzgarishlar yuz berayotgan, xalqaro huquq 
meʼyorlari zaiflashib, qurollanish poygasi yangi 
bosqichga chiqqan bir davrda, Oʻzbekiston oʻz 
mudofaa strategiyasini tubdan yangilamoqda. 
Prezident Shavkat Mirziyoyevning soha 
boʻyicha belgilab bergan yangi vazifalari shuni 
koʻrsatadiki, zamonaviy armiya endi nafaqat 
jismoniy kuch, balki yuqori texnologiyalar va 
kuchli ijtimoiy institutlar majmuiga aylanmoqda. 
Davlatimiz rahbari taʼkidlaganidek, tank va 
samolyotlar soniga tayanish davri oʻtdi. Bugungi 
kunda jang maydonida sunʼiy intellekt, kiber-
texnologiyalar va masofaviy boshqaruv tizimlari 
hal qiluvchi rol oʻynaydi. Oʻzbekistonning 
proaktiv ish rejimiga oʻtishi bu — tahdid 
kelganda emas, balki u hali shakllanmasdan turib 
chora koʻrish, potensial xatarlarni raqamli tahlil 
orqali prognoz qilish demakdir. Bu armiyaning 
nafaqat qurollanishini, balki uni boshqarayotgan 
shaxsiy tarkibning dunyoqarashini ham 
oʻzgartirishni talab qiladi.

Eng katta inqilobiy oʻzgarishlardan biri — 
muddatli harbiy xizmatning ijtimoiy mohiyatini 
oʻzgartirishdir. Endilikda armiya yoshlar 
uchun yoʻqotilgan bir yil emas, balki shaxs 
boʻlib shakllanish mavsumiga aylanmoqda. 
Harbiy qismlarda 3-6 oylik kasbga tayyorlash 
kurslarining joriy etilishi askarning uyga 
sertifikatlangan mutaxassis boʻlib qaytishini 
taʼminlaydi. Bu mehnat bozoridagi ishsizlik 
muammosini hal qilishda ham muhim omildir. 

Shu bilan birga, qurolli kuchlarda AT-avlodni 
shakllantirish masalasi davlatimiz rahbarining 
doimiy eʼtiborida. “Bir million dasturchi” 
va “Besh million SI yetakchisi” loyihalariga 
har yili 5 ming askarning jalb qilinishi bu — 
davlatning kelajakdagi raqamli iqtisodiyoti 
uchun kuchli zaxira yaratish demakdir. Harbiy 
qismning oʻzida oliygohga kirish imtihonlarini 
topshirish va talabalikka qabul qilinishi bilan 
xizmatdan soʻng darrov oʻqishni boshlash tizimi 
yoshlarning vaqtini tejaydi va ularning ilmiy 
salohiyatini oshiradi.

Bundan tashqari, 2026-yil may oyidan 
boshlab, Prezidentimizning qarorlari bilan 
muddatli harbiy xizmatchilar uchun bir qator 
imtiyoz va kafolatlar berildi.

Askarlarimiz uchun hududiy texnikumlar 
bilan hamkorlikda “Bitta askar — bitta kasb” 
tamoyilida 3-6 oylik oʻquv kurslari tashkil 
etildi va kurslarni tamomlaganlarga davlat 
namunasidagi sertifikatlar berish tizimi yoʻlga 
qoʻyildi.

Armiyadan qaytgan yoshlar uchun davlat 
taklif etayotgan imtiyozlar paketi (foizsiz taʼlim 
kreditlari, tadbirkorlik uchun imtiyozli kreditlar, 
davlat xizmatiga kirishdagi qoʻshimcha 
ballar) ularning jamiyatga tezkorlik bilan 
integratsiyalashuviga va iqtisodiy faol qatlamga 
aylanishiga xizmat qiladi.

Armiyani yoshlar uchun haqiqiy hayot 
maktabiga aylantirish orqali mamlakatning 
inson kapitalini boyitish koʻzda tutiladi. Bu 
islohotlar natijasida “muddatli harbiy xizmat” 
tushunchasi oʻz mazmunini oʻzgartirib, nafaqat 
Vatanni himoya qilish majburiyati, balki yoshlar 
uchun porloq kelajakni qurish imkoniyatiga 
aylanmoqda. Prezidentimiz taʼkidlaganidek, 
tinchlik — eng oliy neʼmat, uni asrash esa 
faqatgina kuchli va aqlli boʻlish orqali amalga 
oshadi. 

* * *
“Oʻzbekiston — 2030” strategiyasi asosida 

boshlangan ishlar endi mutlaq yangi sifat 
bosqichiga koʻtarilib, Qurolli Kuchlarning 
yangi, modernizatsiya qilingan oʻt ochish 
tizimlari va texnika bilan taʼminlash harbiy 
harakatlar teatri xususiyatlarini, qoʻshinlarni 
rivojlantirishning ustuvor yoʻnalishlarini 
hisobga olgan holda davom ettiriladi. 
Umuman olganda, harbiy qurilish sohasidagi 
islohotlarning samaradorligini baholab, 
mamlakatimiz mustaqilligi va xavfsizligining 
kafolati — xalqimizning tinch hayotini 
taʼminlashga qodir milliy Qurolli Kuchlar 
shakllanganligini taʼkidlashga toʻla haqlimiz. 
Shoir aytganidek, “Ishonchli qoʻldadir Vatan 
taqdiri!”.

Iqbol MIRZO,
Oʻzbekiston Respublikasi Mudofaa 
vazirligi huzuridagi Jamoatchilik 
kengashi raisi

Yangi O‘zbekiston ruhi

ISHONCHLI QO‘LDADIR  

VATAN TAQDIRI!

Boshlanishi 1-betda

Islohotlarning 
hayotbaxsh siri

Toshkent katta halqa yoʻlidan kelib, yaydoq 
dalani ikkiga boʻlib oʻtgan yoʻldan ichkariladik. 
Saratonning chillasida kun choshgoh boʻlganiga 
qaramay, yoqimli shabada esadi. Kenglikni 
koʻrib koʻzingiz quvnaydi. Beixtiyor tanga rohat 
beradigan ob-havodan zavq olib, yoʻl yurish 
istagi tugʻiladi. Yoʻlda hikmat koʻp. U insonni 
toblaydi. Yangi manzillar sari boshlaydi. Shu 
bilan birga, haqiqiy doʻstlar ham yoʻlda — uning 
sinovlari chogʻida topiladi. Ayni jihat sababli 
ham yoʻl qadrlidir. 

Toshkent — Samarqand pullik muqobil 
avtomobil yoʻlining start olgan nuqtasida turib, 
qalbimizni ajib tuygʻular egalladi. Shuningdek, 
tarixda asrlar osha xalqlarga xizmat qiladigan 
yoʻlga asos solgan shaxslar haqida oʻyladik. 
Ular sanoqligina ekan! Xalq va kelajakka 
munosib yirik loyihaga bosh boʻlish uncha-
muncha kishiga nasib etavermas ekan-da! 

Soʻng beixtiyor “Temur tuzuklari” 
kitobidagi quyidagi soʻzlar yodga tushdi: 
“Amr qildimki, xarob boʻlib yotgan yerlarda 
korizlar qursinlar, buzilgan koʻpriklarni 
tuzatsinlar, ariqlar va daryolar ustiga 
yangi koʻpriklar qursinlar, yoʻl ustida har 
manzilgohga rabotlar qursinlar.

Yoʻllarga kuzatuvchi va soqchilar 

qoʻysinlar, har bir rabotga bir nechta 
odamni joylashtirsinlarki, yoʻllarni kuzatish 
va saqlash ishlari shularga tegishli boʻlsin. 
Yoʻlovchilar mollarini gʻaflat bosib, oʻgʻirlatib 
qoʻymasliklarining vazifasi ham oʻshalarning 
zimmasida boʻlsin”.

Yana oʻylab qolamiz. Dunyoda yana qancha 
davlat rahbarlari Temur bobomiz kabi farmonlar 
bergan ekan-a? Aniq bilmaymiz. Lekin ulardan 
sanoqli shaxslargagina gʻoyasini hayotiy 
haqiqatga aylantirish nasib etgan. Ana shunday 
xayollar mamlakatimizning buguni haqida 
mushohada yuritishga undaydi. 

Oʻtgan qisqa davrda mamlakatimizda 
YANGI OʻZBEKISTON YOʻLIga asos 
solindi. Oldimizga juda katta marralarni qoʻyib, 
ana shu choʻqqi sari dadil bormoqdamiz. Bu 
nafaqat oʻzbekistonliklar, balki butun Markaziy 
Osiyoni birlashtirdi. 

Shu oʻrinda kichik mulohaza. Yirik toshni 
bolgʻa bilan urib ham qumday maydalash 
mumkin. Buni bilagida kuchi bor istalgan kishi 
eplay oladi. Ammo zarrani birlashtirib, bir butun 
qilish mashaqqatini hamma ham zimmasiga 
olavermaydi. Turli millat va elatdan iborat 
mamlakatni bir maqsad atrofida birlashtirish, 
yagona xalq, bir butun vatan qilib shakllantirish 
ham ana shunday mashaqqatli, uncha-muncha 
kishi uddalay olmaydigan vazifa. Bu ishni haqiqiy 
yetakchilargina eplay oladi. Ayni haqiqatga uch 
ming yillik davlatchiligimiz tarixida koʻp bora 
guvoh boʻldik. 

Yangi Oʻzbekistonda boshlangan 
yangilanishlar xalqimizni birlashtira olgani 
bilan ham katta tarixiy voqelikdir. Uning 
nechogʻliq mashaqqatli yumush ekanini esa 
mazkur ish boshini tutganlar kabi hech kim 
bilmaydi, his eta olmaydi. Ammo bitta inkor etib 
boʻlmas haqiqatni barchamiz yaxshi anglaymiz. 
Oʻqildizdan quvvat olish yashovchanlikni 
oshiradi. Islohotlarning hayotbaxshligining 

siri ham shunda. Yaʼni tarixiy ildizlarimizni 
zamonaviy kelajak qoidalariga, uning talab va 
takliflariga munosib tarzda davom ettiryapmiz. 

Biz bosib oʻtayotgan yoʻlni tahlil etgan kishi 
Amir Temur bobomiz tuzuklarida keltirilgan 
holatga juda oʻxshash vaziyatni kuzatadi. 
Masalan, soʻnggi yillarda qarovsiz yerlar obod 
qilindi. Xuddi Temur saltanatida boʻlgani kabi 
suvsiz joylarga korizlar qurildi. Quvurlar tortilib, 
ariqlar beton qilinib, suv olib chiqildi. Buzilgan 
koʻpriklar tuzatilib, yangilari barpo etildi. Yoʻl 
ustidagi har manzilgohda rabotlar bunyod 
etilmoqda. Buni qurilishi boshlangan pullik 
muqobil yoʻl misolida olib koʻrsak. Mazkur 
yoʻl boʻyida logistika markazlari, omborlar, 
sanoat va agrosanoat korxonalari, savdo-servis, 
mehmonxona va turizm obyektlari quriladi.

Tarixdan maʼlum — bunday karvonsaroylar 
savdo, iqtisodning qon tomiriga aylanib, 
xalqning farovonligiga xizmat qiladi. Ana shu 
toʻkinlikning yana bir ildizi esa tinchlik va 
xotirjamlikda. Shu bois, yangi qurilayotgan 
yoʻlda xavfsizlik masalasiga jiddiy qaralmoqda. 

Bu kunlarga osonlikcha 
yetib kelmadik

Soʻzimiz avvalida Yangi Oʻzbekiston yoʻliga 
asos solingani haqida aytgan edik. Mamlakatimiz 
taraqqiyot yoʻli, bunyodkorligidagi mutlaq 
yangi bosqich, zamonaviy yoʻl misolida keyingi 
yillardagi yutuqlarimizning ayrimlarini tahlil 
etsak. 

Birinchidan, mamlakatimizda iqtisodiy 
quvvatlarni oshirishga jiddiy eʼtibor qaratildi. 
Tadbirkorlarga haqiqiy maʼnoda imkoniyatlar 
paketi yaratib berildi. Ularga mamlakatning 
tayanch ustunlaridan biri deya qarash shakllandi. 
Bunga qonunlarni zamon talabiga moslash 
va ularga amal qilishni qatʼiy belgilash orqali 
erishildi.  

Ikkinchidan, xalqni rozi qilish yoʻlidagi 
davlat siyosati va jamiyatni yuksaltirish 
harakatlari moddiy quvvatni maʼnaviy qudrat 
bilan birlashtirdi. Hayotimizga ijtimoiy 
masʼuliyat degan atama kirib keldi. Nafaqat 
kirib keldi, balki faoliyatimizning bir qismiga 
aylandi. 

Uchinchidan, ayni vaziyatni jiddiy, zarurat 
boʻlganida tanqidiy tahlil etib, yanada baland 
marralarni olishda izchillikka erishilmoqda. Shu 
orqali hozirgiday tez oʻzgaruvchan murakkab 
geosiyosiy va iqtisodiy jarayonlarda ham 
taraqqiyotdan toʻxtab qolmaslikka erishilyapti. 

Shu kabi jihatlarni yana uzoq sanash 
mumkin. Lekin shuning oʻzidanoq bir haqiqatni 
— Yangi Oʻzbekiston yoʻlini yaratib, undan 
koʻzlangan marra sari yurish oʻz-oʻzidan boʻlib 
qolmayotganini anglash mumkin! 

Birgina misol, shu paytgacha yurtimizga 
xorijiy sarmoyadorlar deyarli kelmasdi. 
Aksincha, oʻzimizning tadbirkorlarimiz xorijga 
ketib ishlash haqida oʻylardi. Negaki, har 
qadamda tadbirkorni tekshir, falon foizda foyda 
soligʻi ol, uni chetlab oʻtishga urinyaptimi, 
ayovsiz jazola degan qarash bor edi. Soliq yuki 
sabab bitta korxona ochilsa, uchtasi yopilardi. 
Bitta tadbirkor bir vaqtda ikki-uchta masʼuliyati 
cheklangan jamiyat ochar, birini bankrot qilib, 
ikkinchisida faoliyatini davom ettirardi. Chunki 
soliq yuki baland edi. Tekshirishlar jondan 
oʻtardi. Shu bois, tekshirishlarning imtiyozli 
davri tugashi bilan subyekt ham bankrot deya 
eʼlon qilinardi. Achinarlisi, haqiqiy bankrotlik 
sabab yopilgan korxonalar hujjatini toʻliq yopish 
uchun ham tadbirkor yillab sarson boʻlardi. 
Ana shunday vaziyatda xorijdan sarmoyador 
kelmasligi tabiiy edi-da! 

Yangi Oʻzbekistondagi islohotlar sabab 
barchasi tubdan oʻzgardi. Mamlakatimiz 
yetakchisi tadbirkorlarni qoʻllab-quvvatlab, 
ularga keng imkoniyatlar yaratib berdi. 
Ishbilarmonlik tinimsiz izlanish, yangilik qilish 
degani. Shuni hisobga olib, imkoniyatlar paketi 
izchil tahlil etib boriladigan, zarur vaqtda 
oʻzgartish va qoʻshimchalar kiritiladigan 
tizim yaratildi. Buning uchun esa shaxsan 
davlatimiz rahbari ishbilarmonlarning taklif va 
tashabbuslariga quloq tutmoqda. Har yili avgust 
oyida ular bilan muloqot qilinyapti. 

Natija ham shunga yarasha quvonarli. 
Birgina misol, yil boshidan buyon mamlakatimiz 
iqtisodiyoti 8,5 foizga oʻsdi. Sanoatda 8 foiz, 
xizmatlarda 16,9 foiz, qurilishda 13,8 foiz, 
qishloq xoʻjaligida 4,7 foiz oʻsish taʼminlandi. 

Investitsiyalar hajmi 28 milliard dollarga, 
eksport 14,4 milliard dollarga yetdi. Bu 
koʻrsatkichlar bejiz emas. Axir hozir olis qishloq 
va ovullardagi tadbirkorlar oʻz mahsulotini 
toʻgʻridan toʻgʻri xorij bozoriga chiqaryapti.

Yutuqlarimiz haqqoniy va hayotiy boʻlgani 
uchun ham xalqaro darajada tan olinmoqda. 
Masalan, “Fitch” va “Moodyʻs” xalqaro reyting 
agentliklari mamlakatimiz suveren kredit 
reytingini bir pogʻona yaxshiladi. 

Shuning oʻziyoq Oʻzbekistonga 
ishonch bildirilayotganini koʻrsatadi. 
Mazkur ishonchning ahamiyati shundaki, 
mamlakatimizga xorijlik sarmoyadorlarning 
qiziqishi yanada kuchayadi. Mablagʻ olib kelish 
imkoniyatimiz kengayadi. 

Muhimi, yashirin iqtisodiyot uchun jazo 
chorasi ham yengillashtirildi. Hatto imtiyozli 
ravishda roʻyxatga olish va qonuniy faoliyat 
uchun yoʻl-yoʻriq koʻrsatilib, zarur yordamlar 
berilmoqda. Natijada jamiyatimizda ertangi 
kunga ishonch ortib, tadbirkorlarimiz vatan 
taraqqiyoti yoʻlida birlashmoqda. 

Ijtimoiy 
masʼuliyat kuchi

Yuqorida hayotimizga ijtimoiy masʼuliyat 
degan ibora kirib kelganini aytgan edik. Aslida, 
bu juda quvonchli holat. Uning oʻzini alohida 
bir maqola sifatida tahlil qilish mumkin. Chunki 
ijtimoiy masʼuliyat jamiyatda birdamlikni, 
ahillikni shakllantiradigan katta kuch. 

Ayni oʻrinda yaqin tariximizga nazar 
tashlasak. Xalqimizni ichidan boʻlib, uni oson 
boshqarish uchun boylarni yomonlab koʻrsatish 
holati boʻlgan. Biz bir asrdan koʻp vaqt 
mobaynida boylarimizni yomon koʻrib yashadik. 
Yangi Oʻzbekiston nafasi kirib kelgach, haqiqiy 
mulk daxlsizligini his etib, tadbirkorlarimiz ham 
emin-erkin ish yuritadigan boʻldi.

Ana shu oʻzgarishlar fonida tadbirkorlarning 
dunyoqarashi ham oʻzgardi. Ular oʻz ixtiyori 
bilan mahallasini obod qilib, ijtimoiy himoyaga 
muhtojlarga koʻmak beradigan shaxslarga 
aylandi. Yaʼni ijtimoiy masʼuliyatni ilmiy atama 
deb emas, hayotiy zarurat sifatida qabul qilish 
boshlandi. Bu holat esa jamiyatimizda bir vatan, 
yagona xalq boʻlib yashash ruhini uygʻotdi, 
kuchaytirdi. 

Taʼkidlaganimizdek, taraqqiyot bir joyda 
toʻxtab turmaydi. Ayniqsa, hozirgidek tez 
oʻzgaruvchan davrda bu yanada dolzarblik kasb 
etadi. Shu maʼnoda, yurtimizda barcha sohadagi 
koʻrsatkichlar vaqti-vaqti bilan tahlil etilib, 
yangi rejalar belgilab olinmoqda.

Masalan, Prezidentimiz raisligida hudud 
va tarmoqlarda oʻsish surʼatlarini taʼminlash 
boʻyicha joriy yilning birinchi yarmida 
erishilgan natijalar va yil yakunigacha amalga 
oshiriladigan ustuvor vazifalar muhokamasi 
yuzasidan oʻtkazilgan videoselektor yigʻilishida 
iqtisodiy koʻrsatkichlar tanqidiy tahlil qilindi. 
Bu bejiz emas. Hozirgi davr yutuqlarni mahkam 
ushlab, yanada baland marralarni koʻzlab harakat 
qilishni talab etmoqda. Shu bois, davlatimiz 
rahbari 40 millionlik aholimiz hayotini 
yaxshilash uchun 9-10 foizli iqtisodiy oʻsish 
zarurligini taʼkidladi. Buning uchun hudud va 
tarmoq rahbarlari mavjud imkoniyatlarni toʻliq 
ishga solishi, har bir loyiha va har bir korxona 
boʻyicha aniq natijaga ishlash kerakligi koʻrsatib 
oʻtildi. 

Buni bejiz eslamadik. Tamal toshi 
qoʻyilgan muqobil pullik yoʻl Oʻzbekiston oʻz 
taraqqiyotining butkul yangicha bosqichiga 
koʻtarilganini anglatadi. Masalan, Toshkentdan 
Samarqandga yetib borish vaqti hozirgi 5 
soatdan 2,5 soatga qisqaradi. Ayni raqam 
tadbirkor uchun juda muhim. U mahsulotini 
tez, oson va xavfsiz yoʻldan koʻzlangan 
manziliga oson yetkaza olish imkoniga ega 
boʻladi. Yoʻllardagi logistika markazlari kabi 
muhim nuqtalar esa bu ishdagi samaradorlikni 
yanada oshiradi. 

Oʻrni kelganda aytish zarur, bu faqat Toshkent 
bilan Samarqandni bogʻlaydigan yoʻl emas. 
Toshkent, Sirdaryo, Jizzax viloyatlari uchun ham 
muhim strategik ahamiyatga ega. Ayni damda 
Samarqand orqali oʻtiladigan Qashqadaryo, 
Surxondaryo viloyatlari ahlining ham poytaxtga 
yetib kelishini tezlashtiradi. Qoraqalpogʻiston 
Respublikasi, Xorazm, Buxoro va Navoiy viloyati 
ahli uchun ham ana shunday yengilliklarni 
beradi. Bugun biz osongina aytayotgan ravon 
yoʻllarga yetib kelishimizda koʻp mashaqqatli 
damlar boʻlgan. 

— Bir paytlar qoʻshnilar bilan munosabatimiz 
yomonlashdi. Bu hammaga birdek zarar edi. 
Yoʻllar yopildi. Eksport-import masalasi murakkab 
vaziyatga aylandi, — deydi yoʻl qurilishi sohasi 
mehnat faxriysi Murodulla Abdullayev. — 
Hurmatli Prezidentimiz faoliyat boshlagach, 
hammasi oʻzgardi. Dastlab yaxshi qoʻshnichilik 
anʼanalari tiklandi. Soʻng yoʻllarimiz ochildi. Shu 
sohani yaxshi bilgan inson sifatida ayta olamanki, 
bir metr yoʻl qurishning oʻzi boʻlmaydi. Bir paytlar 
arzimas joylarni taʼmirlash uchun ham idorama-
idora sarson boʻlardik. Bugun mamlakatimizda 
sohaga katta mablagʻ ajratilyapti. Davlatimiz 
rahbarining oʻzi nazoratga olib, yoʻllarni ravon 
qilyapti. Oʻzbekiston Markaziy Osiyoning xabiga 
aylanmoqda. Xalqimiz nega koʻzi quvonib, 
xursand boʻlib yuribdi! Yoʻli tekis, ishi unumli 
boʻlgani uchun-da! 

Nurafshon. 
35 yillik orzu

2022-yil adogʻi. Nurafshon shahrida 
“Yangi Oʻzbekiston” va “Правда Востока” 
gazetalari kunlarini oʻtkazgan edik. Oʻshanda 
Nurafshondagi Yoshlar markaziga Toshkent yoʻli 
koʻchasi boʻylab borayotib, hamkasblarimizdan 
biri yoʻlning oʻng tomoniga ishora qilib, “Mana 
shu kenglikda yangi, “aqlli” shahar quriladi”, 
degani yodimda.

2026-yil 22-iyul. Hash-pash deguncha 
oradan toʻrt yil oʻtibdi. Prezidentimiz 
Shavkat Mirziyoyevning Nurafshonga tashrifi 
munosabati bilan yana ushbu shahar tomon yoʻl 
oldik. Qurilishiga start berilgan yoʻl haqidagi 
taassurotlarimiz qorishiq holda toʻrt yil oldingi 
koʻcha tasvirlari yodga tushdi. Toshkent yoʻli 
koʻchasi boʻylab olib borilayotgan ulkan 

bunyodkorlik ishlari hisobiga bugun koʻcha 
qanday koʻrinishga kelganini tasavvur qilishga 
urinaman.

Bir payt avtoulov shinalaridan kelayotgan 
shuvillagan ovoz birdan tinadi, harakati 
ravonlashadi. Tashqariga qarayman: keng 
va ravon koʻcha, yoʻlning ikki tomoni bogʻ. 
Oʻng tomonda Nurafshon soʻzi tushirilgan 
baland stela. Demak, “nur sochuvchi”, “ziyo 
tarqatuvchi” shahar — Nurafshonga yetib 
keldik.

Koʻcha avval koʻrganimdan butkul 
oʻzgaribdi, boya tasavvur qilganimdan ancha 

goʻzal, fayzli. Olti tasmali yoʻl boʻylab qad 
rostlagan Ijtimoiy himoya majmuasi kabi qator 
muhtasham binolar, zamonaviy koʻp qavatli 
uylar, ochigʻi, odamning havasini keltiradigan 
manzara. Ayni kezda mamlakatimizda keyingi 
oʻn yilda qurilish sohasi, shu jumladan, 
shaharsozlik boʻyicha katta maktab yaratilgani, 
asosiysi, yangi avlod quruvchilarimizning 
azmu shijoati bilan barpo etilayotgan yangi-
yangi mavze va shaharlar yurtdoshlarimiz 
farovonligiga xizmat qilayotganini oʻylab, 
qalbimiz faxru iftixorga toʻladi.

Haydovchi keyingi chorrahadan oʻngga 
burilishini aytadi. Ha, bu oʻsha, toʻrt yil oldin 
hamkasbim ishora qilib koʻrsatgan manzil. 
Hozir bu joy qanday koʻrinishda ekan degan 
savol xayolimdan oʻtishi hamon kelgan 
yoʻlimizdan ham keng va ravon koʻchaga 
tushdik. Boyagi savollar oʻrnini hayrat va 
havas egalladi. Koʻcha boʻylab Prezident 
maktabi, universitet, viloyat tashkilotlarining 
muhtasham binolari, koʻp qavatli turar joylar 
qad rostlagan. “Vatanparvar bogʻi”, matonatli 
oʻzbek ayoli Zulfiya Zokirova xotirasiga 
oʻrnatilgan yodgorlik majmuasi, xiyobonlar, 
sunʼiy koʻl, amfiteatr va favvoralar, keng yashil 
hududlar, velosiped hamda piyodalar yoʻlaklari 
bu fayzli goʻshaga yanada tarovat bagʻishlagan. 
Ularni koʻrib havas qilmay, gʻururlanmay 
boʻladimi?! Axir toʻrt yil ilgari bu yerlar biyday 
yaydoq joy edi. Qarang, shuncha qisqa vaqtda 
viloyatdagi ijtimoiy-iqtisodiy masalalarga 
katta yechim berish oson emas. Bu juda katta 
mablagʻ, mehnat va sabot talab qiladi. Ana shu 
jarayonda butun boshli shahar bunyod etish — 
ASL QAHRAMONLIK! 

Viloyatning butkul yangicha qiyofaga kirgan 
maʼmuriy markaziga havas va hayrat ila boqar 
ekanmiz, Samarqandgacha quriladigan yangi 
muqobil yoʻl, uning atrofidagi infratuzilmani 
bunyod etishdagi shijoatning bejiz emasligiga 
yana bir karra amin boʻlamiz. Axir besh-olti yil 
oldingi holat bilan taqqoslaganda, hozirgi kunlar 
ertakka oʻxshaydi.

Ayni oʻrinda yana bir jihatga eʼtibor qaratsak. 
Nurafshon mamlakatimizda “aqlli shahar” 
modeli asosida barpo etilayotgan birinchi 
shahardir. Unda raqamli boshqaruv, intellektual 
transport, energiya tejamkor texnologiyalar, 
madaniy maskanlar va ekologik infratuzilma 
yagona tizimga birlashtirilmoqda. 

“Yangi Oʻzbekiston” gazetasidagi 
chiqishlarimizda doim ilm-fanga alohida 
eʼtibor beramiz. Malakali kadrlar, inson kapitali 
kelajak kafolatidir. Biz Uchinchi Uygʻonish 
davriga asos solishday katta marrani olganmiz. 
Temuriylar Renessansining asosi Sohibqiron 
bobomizning adolatli va xalqparvar siyosati 
sabab vujudga keldi. Oʻsha davrda ilm-fan, 
kasb-hunarga ham alohida eʼtibor berilgan. 
Natija qanday boʻlganini bugun barchamiz 
yaxshi bilamiz. 

Yuqorida taʼkidlaganimizdek, ajdodlarga 
munosib voris sifatida Yangi Oʻzbekistonni 

bunyod etmoqdamiz. Buni Nurafshonning 
“aqlli shahar” maqomini olayotganida 
ham koʻrishimiz mumkin. Tashrif chogʻida 
Kelajak texnologiyalari markaziga ham tamal 
toshi qoʻyildi. Majmua sunʼiy intellekt va 
raqamlashtirish borasida butun mamlakatga 
xizmat qiladigan markaz boʻladi. Tasavvur 
qilyapsizmi, yaqin-yaqingacha eʼtibordan 
chetda boʻlgan hudud bugun katta shaharga, 
mamlakatning strategik markazlaridan biriga 
aylandi. 

Nurafshonliklar yuz-koʻzidagi mamnuniyat, 
faxr va iftixorning tub zamirida ham ana shu 
islohotlar bor. Bunga “Yangi Oʻzbekiston” 
bogʻida mamlakatimiz rahbarining viloyat 
jamoatchiligi bilan tantanali uchrashuvi 
chogʻida yana bir bor guvoh boʻldik. Ushbu 
fayzli bogʻdagi muhitni, insonlar yuz-koʻzidagi 
quvonchni soʻz bilan ifodalab boʻlmaydi. Uni 
faqat his etish mumkin. 

Nuroniylar, viloyat faollari, yoshlar, 
qoʻyingki, tantanali tadbirning barcha-barcha 
ishtirokchilari yuzidan hayotdan rozilik, 
ertangi kuniga ishonch tuygʻulari balqiydi. Ana 
shu shukronalik, qatʼiy ishonch porlayotgan 
minglab nigohlarga boqib, bir haqiqatni 
anglaysiz: bu qarashlardagi ulugʻvorlik, 
qatʼiyat faqatgina yangi shahar bunyod etilishi 
bilan bogʻliq emas. Bu — inson qadrini 
ulugʻlashga yoʻgʻrilgan Yangi Oʻzbekiston 
islohotlarining ortga qaytmasligi, xalqimiz 
Lideri boshchiligida qoʻlga kiritilayotgan 
yutuq va tarixiy natijalarimiz bardavom 
boʻlishiga qatʼiy ishonch hosilasidir.

Mezbonlardan birini suhbatga chorladik:
— Toshkent viloyati katta salohiyat, cheksiz 

imkoniyatlarga ega. Respublika yalpi ichki 
mahsulotining qariyb 10 foizi viloyat hissasiga 
toʻgʻri kelishi ham buni tasdiqlaydi. Maʼmuriy 
markaz — Nurafshon shahri ham shunga mos 
barpo etilayotgan ekan. Mahobatiga, “aqlli” 
yechimlariga havas qildim.

— Nimasini aytasiz, shunday katta 
viloyatning maʼmuriy markazi yoʻq edi, — 
deydi mezbon. — Ilgari koʻpchilik yurtdoshimiz 
“propiska”dan azob chekib, bizga havas qilishini 
aytardi. Aslida, bundan eng koʻp Toshkent 
viloyati ahli qiynalgan.

Nigohimdan “qanaqasiga”, degan savolni 
uqadi chogʻi, ogʻiz juftlamasimdan izoh 
boshlaydi.

— Masalan, Samarqand yoki qashqadaryolik 
bir inson yaxshi niyat bilan uy olaman deb 
Toshkentga keldi. “Propiska”si yoʻqligi uchun 
uy ololmasligini bilgach, qaytib ketadi. Bu yerda 
nima muhim, bilasizmi?

Javob berishimni kutmasdan fikrini davom 
ettiradi:

— Unda kelgan joyiga qaytib borib, viloyat 
markazidan uy olish imkoni, yaʼni tanlov bor. 
Bekobod yoki Ohangaronni qoʻya turing, 
shundoqqina Oʻrta Chirchiqning bir qishlogʻida 
yashagan odam shaharga koʻchib borishni reja 
qilsa-yu, u ham “propiska”si tufayli poytaxtdan 
uy ololmasligini bilsa, ayting, qayerga boradi? 
Ha, afsuski, bizda shunday boʻlgan. Hozir bu 
masala hammamiz uchun oʻtmishda qoldi. 
Lekin baribir viloyatning oʻz maʼmuriy markazi 
boʻlgani yaxshi-da. Chunki bu jihat faqatgina 
uy bilan bogʻliqmas. Toshkent viloyatining 
tibbiyotidan tortib, davlat idoralarigacha, 
barchasi har tomonda edi.

Shu payt “Yangi Oʻzbekiston” bogʻiga 
mamlakatimiz yetakchisi kirib keldi, 
yigʻilganlarni samimiy qutladi.

— Bu yerdagi har bir korxona, har 
bir koʻcha va bino, maydon va xiyobon 
sergʻayrat, mehnatkash va fidoyi viloyat ahli 
bilan birgalikdagi ishlarimizning natijasidir, 
— dedi Prezidentimiz.

Darhaqiqat, bugun barchamiz yagona 
Vatan, yagona xalq boʻlib, yangi hayot 
va kelajak yaratyapmiz. Shu oʻrinda bir 
haqiqatni taʼkidlashni istardik. Jamiyatni 
birlashtirib, mamlakatni taraqqiyotga 
boshlashni kuchli shaxslargina uddalay oladi. 
Islohotchi boʻlish insondan har jihatdan 
yuksak salohiyat, ertangi kunni oldindan 
koʻrib, tezkor va toʻgʻri qaror qabul qila 
olishday fazilatlar talab etadi. Ayni sabab 
tufayli tashqaridan qaraganda KATTA VA 
BUYUK ISLOHOTCHI sifatida muhtaram 
Prezidentimiz Shavkat Mirziyoyev katta 
marralarni osongina zabt etayotganday 
koʻrinadi. Uning uyqusiz tunlari, oromsiz 
kunlardagi mashaqqatini esa faqat tasavvur 
qilish, bir oz his etish mumkin, xolos. 

Yana bir gap. Yuqorida bunyodkorlik, 
tadbirkorlik, ijtimoiy yangilanishlar falsafasi 
haqida soʻz yuritdik. Endi esa yurtimizdagi bu 
kabi oʻzgarishlar silsilasi xalqimizni yana bir 
ezgu maqsad sari chorlay boshlagani haqida 
aytmoqchimiz.

Bu yerda gap obodlik harakati toʻgʻrisida.
Maʼnaviy merosimizda “Obodlashmoq” soʻzi 

bor. U tobora obod boʻlib bormoq maʼnosini 
anglatadi. Keyingi yillarda topgan yana bir 
haqiqatimiz hayotimizga, turmush tarzimizga, 
umuman, xohish-istaklarimizga joʻr boʻlayotgan 
obodlik ruhidir.

Bizning zaminda azal-azaldan roʻzgʻorni 
ozoda tutish, kishi oʻzi yashayotgan atrof-
muhitni sarishta saqlash, tabiat neʼmatlarini 
asrab-avaylash, ularni qadrlash kabi tarbiya 
muhiti shakllanib kelgan.

Bugun mana shu tarbiya maktabi oʻzining 
yanada goʻzal qiyofasi bilan qayta yuz 
ochmoqda. Bu holning boisi nimada?

Gap shundaki, keyingi yillarda yurtimizda 
kuzatilayotgan keng miqyosli islohotlar, 
avvalo, mahallalarda, chekka-chekka qishloq 
va ovullarda boʻy koʻrsatmoqda. Buni odamlar 
oʻz hayotida sezyapti. Aslida hayotning eng 
goʻzal neʼmatlari faqat tinchlik va farovonlik 
hukm surgan zamindagina oʻz xislatini namoyon 
etadi. Shu bois, bugun mamlakatimizda hukm 
surayotgan barqaror taraqqiyot muhitida 
xalqimiz yana obodlik muhitiga qaytdi. Shuning 
oʻzi biz orzu qilgan farovonlik jamiyatining 
yorugʻ mujdasi emasmi?!  

Xulosa oʻrnida aytmoqchimizki, katta 
yoʻlga tushgan ulkan karvon — Yangi 
Oʻzbekistonning murakkab geosiyosiy 
jarayonlardagi yutuqlari zamirida ana shunday 
hayotiy haqiqatlar bor!

Salim DONIYOROV,
Oʻzbekistonda xizmat koʻrsatgan 
jurnalist

Buyuk o‘zbek yo‘liwww.yuz.uz yuz.uznews 2026-yil 24-iyul, 149-son

Oʻtgan qisqa davrda mamlakatimizda YANGI OʻZBEKISTON YOʻLIga asos solindi. 
Oldimizga juda katta marralarni qoʻyib, ana shu choʻqqi sari dadil bormoqdamiz. Bu 

nafaqat oʻzbekistonliklar, balki butun Markaziy Osiyoni birlashtirdi.

DUNYO KAHKASHONIDAGI 
BUYUKLIK QUDRATI

Qorateran koʻlining eni besh yarim-olti, 
uzunligi 26 kilometrgacha choʻzilgan. Kattagina 
koʻl. Boʻrchitovning tepasidan qaraganda 
tubi qop-qora, chuqur boʻlib koʻringani bois, 
shunday nom olgan. Rivoyatlarda keltirilishicha, 
koʻlning oʻrnida bir xalq yashagan. Toshqin 
sabab aholisi suv ostida qolib ketgan. Yana bir 
rivoyatda aytilishicha, mahalliy boyning qizi 
qoʻl ostidagi kambagʻalning bolasiga oshiq 
boʻladi va ikkovi birga eldan qochib ketishni 
maqsad qiladi. Qochib borayotib, ortidan 
boyning odamlari quvib yeta olmasligi uchun 

daryoning toʻgʻonini yiqitib ketadi. Natijada 
qishloq suv ostida qoladi... 

Davlatimiz rahbari qarori asosida koʻl 
atrofidagi 70 gektar maydonda “Qorateran 
baliqlari” masʼuliyati cheklangan jamiyati 
tomonidan sayyohlik majmuasi tashkil etilishi 

Prezidentimizning 2026-yil 26-maydagi 
“Kichik biznes subyektlarining oʻsishi 
uchun yanada qulay iqtisodiy va maʼmuriy 
shart-sharoitlar yaratish toʻgʻrisida”gi 
farmoni kichik biznes subyektlari uchun 
soliq rejimlarini yanada qulaylashtirish, 
qoʻshilgan qiymat soligʻi maʼmurchiligini 
soddalashtirish orqali sohani rivojlantirishga 
xizmat qilayotir. Eng muhim oʻzgarishlardan 
biri umumiy soliq rejimiga oʻtish uchun 
belgilangan chegaraviy miqdorning 
oshirilganidir.

Davlatimiz rahbari har yili tadbirkorlar 
bilan ochiq muloqot va uchrashuvlarda 
ularni qiynab kelayotgan muammolarni 
oʻrganib tahlil qiladi. Bu ishda soliq 
xizmati vakillari ham har jihatdan faol 
ishtirok etib kelyapti. Joylarda biznes 
vakillari bilan muloqotlar oʻtkazib, 
ularning muammo va takliflarini 
oʻrganamiz. Hozirga qadar oʻtkazilgan 
uchrashuvlarda 1 milliard soʻmlik 
chegaraviy miqdorni oshirish yuzasidan 
koʻplab takliflar berilgan edi. Bildirilgan 
tashabbuslar masʼullarga yetkazildi 
hamda Prezidentimiz tomonidan 
maʼqullanib, qonun hujjatlarida oʻz 
aksini topdi. Albatta, mazkur oʻzgarish 
juda koʻp tadbirkorlarni har tomonlama 
quvontirdi.

Fargʻona viloyatida yillik tovar 
aylanmasi 5 milliard soʻmdan kam 
boʻlgan QQS toʻlovchilar 13 ming 277 
tani tashkil etadi. Endi ular ixtiyoriy 
ravishda aylanmadan olinadigan soliqni 
toʻlash rejimiga oʻtishi mumkin. Bunda 
import qiluvchilarga ham QQSga oʻtishda 
yengilliklar berildi. Amalda aylanmadan 
olinadigan soliq toʻlovchi bir marta 

Qoraqalpogʻistonning Taxtakoʻpir tumanidagi 7,5 ming xonadonda 
38,9 ming kishi yashaydi. Aholi soni nisbatan oz boʻlsa-da, yeri keng bu 
hudud goʻzal tabiati, tarixiy maskanlari bilan ajralib turadi. Ayniqsa, 
Qorateran koʻli va Boʻrchitovning soʻlim tabiati sayyohlarni chorlovchi 
maskanga aylangan.

rejalashtirilgan edi. Ushbu loyihaning umumiy 
qiymati 15 milliard soʻm, shundan bank krediti 
6 milliard soʻm boʻlib, yiliga 10 ming sayyohni 
qabul qilish va 40 ga yaqin yangi ish oʻrni 
yaratish maqsad qilingan. 

Hozir bu joy ajoyib dam olish maskaniga 
aylandi. Boʻrchitov tepasida yangi zamonaviy 
oʻtovlar tikilib, har yili xalqaro etno-madaniy 
festival oʻtkazib kelinmoqda.

— Bugun Qorateran koʻli boʻyidagi oʻxshashi 
yoʻq milliy koloritdagi etno-turistik majmua 
koʻpchilikning diqqatini jalb qiladi. Majmuadagi 

277 ta zinapoyadan chiqib, Boʻrchitov togʻiga 
boqsangiz, butun goʻzallik goʻyo kaftingizga 
sigʻib turadi, — deydi taxtakoʻpirlik Muhabbat 
Izimbetova. 

Taxtakoʻpir tumani Orol dengiziga yaqin 
joylashgani sababli ekologik turizm uchun 

muhim ahamiyatga ega. Shuningdek, choʻl 
va dasht landshaftlari sayyohlar, xususan, 
ekoturizm va safari turizmi uchun jozibador 
hududlardan biri. Ayniqsa, Qorateran koʻli tabiiy 
goʻzalligi, noyob ekologik tizimi va hayvonot, 
oʻsimliklar dunyosi bilan ajralib turadi.

— Ushbu koʻl boʻyida korxonamiz 
tomonidan umumiy qiymati 2 million 360  
ming dollarlik ekoturizm majmuasi tashkil 
qilinmoqda. Majmuamiz plyaj, amfiteatr, 
umumiy ovqatlanish, mehmonxona xizmatlari, 
oʻtovlar va bir qator koʻngilochar maskanlarni 
oʻz ichiga olgan, — deydi “Qorateran baliqlari” 
korxonasi rahbari Shahzodbek Berdiboyev. 
— Koʻl akvatoriyasida sayilgoh, piyodalar 
yoʻlakchalari qurilgan. Sayyohlar uchun 4 ta 
kvadrotsikl, 1 ta yaxta, sayr qilish uchun tuya va 
otlar keltirilgan. Turizm majmuamizda 100 dan 
ortiq yangi ish oʻrni ochilmoqda.

Qorateran aslida noyob tarixga ega boʻlib, 
turli davrlarda xalqni boqqan nasiba oʻchogʻidir. 
Bu yerdagi manzara oʻtmish va kelajak 

chorrahasini eslatib, tashrif buyurgan har bir 
mehmonni lol qoldiradi. 

Koʻl atrofi va yaqin qishloqlar koʻp yillardan 
buyon qarovsiz qolib, ijtimoiy obyektlar, uy-
joy, infratuzilma obyektlari yaroqsiz holga 
kelib qolgan, ishsizlik odamlarni qiynayotgan 
eng katta muammolardan biriga aylangan 
edi. Bugun atrofdagi qishloqlar obod qilinib, 
yangi ish oʻrinlari yaratish, aholining turmush 
farovonligini taʼminlash ishlari davom 
ettirilmoqda.

— Tumandagi chekka hududlarda suvsizlik 
oqibatida koʻpchilik oʻz makoni, tugʻilgan joyini 
tashlab ketishga majbur boʻlgan. Mana, soʻnggi 
yillarda katta obodonlashtirish ishlari bajarildi, 
— deydi nuroniy otaxon Dariboy Ismoilov. 
— Bu oʻzgarishlarni eshitgan va koʻrgan 
yurtdoshlarimiz yana oʻz makoniga koʻchib 
kelishni boshladi.  

“Ellik yilda — el yangi” deganlaridek, 
tumanning qiyofasi yil sayin oʻzgarib, 
koʻrkamlashib boryapti. Yangi tadbirkorlik 
sohalari aholining ish bilan taʼminlanishiga taʼsir 
koʻrsatishi aniq. 2021-yilda “Qoraqalpogʻiston 
agroklaster” masʼuliyati cheklangan jamiyati 
tomonidan paxta tozalash zavodi ishga tushirilib, 
Taxtakoʻpir, Qoraoʻzak va Nukus tumanlari 
fermerlari yetishtirgan mahsulotlarni qabul 
qilmoqda. 

Qiymati 38 milliard soʻm boʻlgan paxta 
zavodida 325 ta ish oʻrni yaratilgan. 30 ming 
tonna paxta xomashyosi, 9,6 tonna paxta 
tolasi, 15,9 tonna chigit, 0,75 tonna lint 
mahsulotlari ishlab chiqarish quvvatiga ega. 
Bunga qoʻshimcha “Dovqora” ovul fuqarolar 
yigʻinida “Taxtakoʻpir gold tekstil mahsulotlari” 
masʼuliyati cheklangan jamiyati tomonidan yirik 
toʻqimachilik loyihasi amalga oshirilmoqda.

— Tumanimizda imtiyozli kredit 
hisobidan 32 milliard soʻmlik chorvachilikni 
rivojlantirish va sutni qayta ishlash loyihasi 

IMTIYOZLAR TARAQQIYOTGA 
XIZMAT QILMOQDA

KELING, KO‘RING 
VA HAVAS QILING

Mamlakatimizda tadbirkorlikni qoʻllab-quvvatlash, 
ishbilarmonlik muhitini yanada yaxshilash hamda xususiy 
sektor faoliyatini ragʻbatlantirish davlat siyosatining 
ustuvor yoʻnalishlaridan. Soha rivoji yoʻlida qabul 
qilinayotgan normativ-huquqiy hujjatlar tadbirkorlik 
subyektlari faoliyati uchun yanada qulay shart-sharoit 
yaratish, ortiqcha byurokratik toʻsiqlarni bartaraf etish, 
biznes yuritish xarajatini kamaytirish hamda iqtisodiy 
faollikni ragʻbatlantirishga xizmat qilmoqda.

Maqsudxon MAMATXONOV,
Fargʻona viloyati soliq boshqarmasi boshligʻi

import orqali tovar olib kelsa ham 
majburiy tartibda QQS toʻlovchi sifatida 
eʼtirof etilardi. Farmonga muvofiq, tovar 
import qilgan yuridik shaxslar, yakka 
tartibdagi tadbirkorlar va oʻzini oʻzi band 
qilgan shaxslarni majburiy tartibda QQS 

toʻlovchisi sifatida roʻyxatdan oʻtkazish 
amaliyoti bekor qilindi. Bu tadbirkorlarga 
soliq rejimini tanlashda qoʻshimcha erkinlik 
yaratadi. Yaʼni 2026-yil 1-iyundan 2030-yil 
1-yanvarga qadar asosiy faoliyati umumiy 
ovqatlanish, savdo yoki xizmat koʻrsatish 
sohasi boʻlgan tadbirkorlarga QQSni 
hisoblash va toʻlashning amaldagi 12 foiz 
stavkasi bilan birgalikda soddalashtirilgan 
tartibini qoʻllash huquqi berilmoqda. Endi 
ushbu sohalar uchun QQS stavkasi 6 foiz 
etib belgilanib, foyda soligʻidan ozod 
qilgan holda hisobot topshirish majburiyati 
bekor qilinmoqda.

Fargʻona viloyatida 17,8 mingdan 
ortiq QQS toʻlovchining 121 tasi umumiy 
ovqatlanish, 5341 tasi savdo hamda 3600 tasi 
xizmat koʻrsatish sohasida faoliyat yuritadi. 
Yangi tartibga koʻra, soliq toʻlovchilar 
QQSning soddalashtirilgan tartibiga 
oʻtishi yoki uni qoʻllashdan voz kechishi 

xabarnoma yuborilgan keyingi oyning 
birinchi sanasidan amalga oshiriladi. Yaʼni 
iyunda xabarnoma bergan holda 1-iyuldan 
yuqoridagi subyektlar soddalashtirilgan 
tartibga oʻtishi mumkin.

Shuningdek, QQS toʻlashga oʻtishda 
ayrim maʼmuriy toʻsiqlar bartaraf 
qilinmoqda. Xususan, QQS toʻlovchilarning 
10 million soʻmgacha boʻlgan salbiy farq 
summasi ularning arizasisiz avtomatik 
tartibda tekshiruv oʻtkazilmay qaytarib 
beriladi. 2027-yildan boshlab esa soliq 
xavfi past boʻlgan soliq toʻlovchilarga 
QQSni qaytarish faqat avtomatik tartibda 

amalga oshiriladi. Raqamlarga eʼtibor 
qaratsak, 2026-yilning birinchi choragida 
Fargʻona viloyatidagi jami 24 ta subyekt 
10 million soʻmgacha boʻlgan salbiy 
farq summasini qaytarib olish boʻyicha 
ariza bilan murojaat qilgan. Endi esa 
mazkur subyektlarga belgilangan meʼyor 
boʻyicha salbiy farq summasi toʻgʻridan 
toʻgʻri amalga oshiriladi.

Bundan tashqari, kichik biznes vakillarini 
qoʻllab-quvvatlash boʻyicha qoʻshimcha 
imkoniyatlar ham yaratildi. Joriy yil 
1-apreldan boshlab alkogol va tamaki 
mahsulotlari sotish faqat bank kartalari 
yoki elektron toʻlov vositalari orqali amalga 
oshirilishi belgilangan edi. Mamlakatimizga 
tashrif buyuruvchi turistlar, umumiy 
ovqatlanish obyektlari va mehmonxonalarda 
bu tartib ayrim noqulaylik tugʻdirgani 
sababli soha vakillarining takliflari 
oʻrganib chiqilib, ushbu mahsulotlar uchun 
toʻlovlarni naqd pul koʻrinishida ham qabul 
qilishga ruxsat berildi.

Bundan tashqari, umumiy ovqatlanish 
korxonalarini qoʻllab-quvvatlash va 
soliq yukini kamaytirish maqsadida ular 
tomonidan byudjetga toʻlangan QQSning 
bir qismini “keshbek” sifatida qaytarib 
berish amaliyoti yoʻlga qoʻyilgan edi. 
Bunda naqd pulsiz tushum 60 foizdan 
yuqori boʻlganda toʻlangan QQSning 40 
foizi, 60 foizdan kam boʻlganda 20 foizi 
qaytarilgan. 1-iyundan boshlab esa ayni 
soha vakillariga QQSning bir qismini 
qaytarib berishda tushum turi qanday 
boʻlishidan qatʼi nazar, 40 foiz miqdorida 
“keshbek” qaytarilishi belgilandi.

Fargʻona viloyati miqyosida aytsak, 
joriy yil birinchi choragida 29 ta umumiy 
ovqatlanish korxonasi 156,8 million 
soʻm miqdoridagi mablagʻni “keshbek” 
sifatida qaytarib olgan boʻlsa, joriy yil 
3-4-choraklarida qoʻshimcha 313,6 
million soʻm tadbirkorlar ixtiyorida qolishi 
kutilmoqda.

Kichik biznes subyektlariga maʼmuriy 
yukni kamaytirish maqsadida 2028-yil 
1-yanvarga qadar tadbirkorlik subyektlariga 
aniqlangan soliq xavflarini mustaqil tuzatish 
imkoniyati beriladi hamda soliq xavfi summasi 
500 million soʻmgacha boʻlganda soliq 
auditi, xavf summasi 100 million soʻmgacha 
boʻlganda esa sayyor soliq tekshiruvi 
oʻtkazilmaydi. Soliq toʻlovchilar tomonidan 
kameral tekshiruv boʻyicha talabnomaga 
tushuntirish yoki tuzatishlar taqdim etilganda 
bank hisob varagʻini faollashtirish 1-iyuldan 
avtomatik amalga oshiriladi.

Farmonda nazarda tutilgan chora-
tadbirlar kichik biznes subyektlari uchun 
yanada qulay va barqaror ish muhitini 
yaratishga xizmat qiladi. Eng muhimi, 
tadbirkorlarning biznesini yashirish yoki 
sunʼiy cheklash emas, balki kengaytirish va 
rivojlantirishga boʻlgan qiziqishi ortdi. Bu 
esa iqtisodiyotda shaffoflikni taʼminlash, 
yangi ish oʻrinlari yaratish va byudjet 
tushumlarini koʻpaytirishga ijobiy taʼsir 
koʻrsatadi.

Jamiyatimiz qiyofasi

Soliq islohotlari

roʻyobga chiqarilyapti. Xorijdan 120 bosh 
naslli qoramol olib kelinib, loyiha asosida 
qiymati 500 million soʻmlik sutni qayta ishlash 
korxonasini ishga tushirdik. Hozirgi kunda 
bu yerda Germaniya, Daniya va Ukrainadan 
olib kelingan 170 boshdan ortiq naslli qoramol 
parvarishlanmoqda. Ulardan olingan sutdan 
qadoqlangan qatiq, smetana, yogurt, qurt va 
suzma kabi mahsulotlar tayyorlab, ichki bozorga 
yetkazib beryapmiz, — deydi “Kavsar tegirmon” 
masʼuliyati cheklangan jamiyati rahbari Allayor 
Madreymov. — Shuningdek, jamiyatimizga 
tumandagi Dovqora qishlogʻi hududidan 100 
gektar yer ajratilib, 10 milliard 300 million 
soʻmlik intensiv mevali bogʻ yaratildi. Bundan 
tashqari, junni va donni qayta ishlash loyihalari 
ham bosqichma-bosqich amalga oshirilmoqda. 
Yaqinda Turkiya texnologiyasi asosida sutkasiga 
45 tonna donni qayta ishlash quvvatiga ega 
zamonaviy un zavodi barpo etildi. Kundalik 
turmushda zarur oziq-ovqat mahsulotlari, 
isteʼmol buyumlari kabilar oʻzimizda ishlab 
chiqarilyapti. Shu orqali bozorimiz arzonlashib, 
koʻplab ish oʻrinlari yaratilmoqda. 

Rejalashtirilgan dastur asosida “Kavsar 
tegirmon” va “Taxtakoʻpir temir beton” 
masʼuliyati cheklangan jamiyatlarida 176 ta 
yangi ish oʻrni ochildi. Tuman markazida tunu 
kun ishlaydigan gastronomik koʻcha ishga 
tushirildi. 

Yoshlarni qoʻllab-quvvatlash, ularni kasb-
hunar va tadbirkorlikka jalb etish borasida 
ham keng imkoniyatlar yaratilyapti. Bu 
imkoniyatlardan unumli foydalanayotgan 
yoshlar safi esa tobora ortib borayotir. 

— Kambagʻallikni qisqartirish va bandlikka 
koʻmaklashish boʻlimi tomonidan tashkil 
etilgan bepul oʻquv kursida sartaroshlik kasbini 
oʻrganib, imtiyozli kredit asosida faoliyat 
boshladim, — deydi Taxtakoʻpir tumani 
“Otakoʻl” ovul fuqarolar yigʻinida istiqomat 
qiluvchi Berdiyor Esbergenov. — Ilgari mahalla 
aholisi hatto soch oldirish uchun ham tuman 
markaziga borishga majbur edi. Endi oʻzim shu 
hududda xizmat koʻrsatib kelyapman.

Davlatimiz rahbarining Qoraqalpogʻistonga 
tashrifi davomida belgilab berilgan vazifalar 
ijrosini taʼminlash maqsadida Taxtakoʻpir tumani 
markazida zamonaviy koʻrinishdagi yoshlar 
markazi qurilib, foydalanishga topshirildi.

Markazda “Book kafe”, “Zakovat” klubi, 
shaxmat, shashka, chet tillar va matematika 
fanlarini oʻqitish yoʻlga qoʻyilib, yoshlar uchun 
barcha sharoitlar yaratilgan.

Taxtakoʻpirning kelajagi porloq, zero, tarixi, 
tabiati va bugungi yutuqlari uygʻunlashgan 
tumanni mehnatkash aholi yangi rivojlanish 
bosqichiga  olib kirmoqda.

Minajatdin QUTLIMURATOV,
“Yangi Oʻzbekiston” muxbiri

BUGUNI  VA  KELAJAGI 

Bugun mamlakatimizdagi obodlik harakatlari 
nasimida bu manzara tubdan oʻzgarib, hududda juda 
katta obodonlashtirish va bunyodkorlik ishlari bajarildi. 
“Sohil boʻyi” dam olish maskani barpo etildi.

Daryo boʻyida qad rostlagan bu joy hozir har kuni 
odamlar bilan gavjum. Ayniqsa, kechqurun odam 
koʻp boʻladi. Otaxon va onaxonlar, yoshlar, bolalar — 
hamma-hammasi salqin va bahavo, tabiati goʻzal bu 
maskanga keladi. Kimdir doʻstlari bilan shinam qurilgan 
tamaddixonada suhbat qiladi, yana kimdir oilasi bilan 
suv boʻyida qurilgan oʻrindiqda dam oladi. Bahavo va 
soʻlim joylarni shunchaki aylanib yurgan, farzandlari 
bilan sport  mashqlarini bajarayotgan ota-onalarni ham 
koʻp uchratasiz. 

— Shu yil ishga tushgan “Sohil boʻyi” rostdanam 
zoʻr hordiq chiqaradigan joy boʻldi, — deydi narpaylik 
75 yoshli Ergash bobo Jumaqulov. — Biz bu yerdan 7-8 
kilometr uzoqda yashaymiz. Issiq kunlar boshlangandan 
buyon har kuni nabiralarim bilan kelaman, muzqaymoq 
olib beraman, suv boʻyida salqin havoda sayr qilamiz. 
Koʻrib turganingizdek, did va eʼtibor bilan suv boʻyidagi 
salqin joyda qurilgan sport maydonchalarida nevaralarim 
maza qilib oʻynaydi. Shular bahona oʻzim ham tabiat 
qoʻynida  dam olaman, eski tanishlar, qadrdonlar bilan 
suhbatlashaman. Ochigʻi, kech boʻlaversa nabiralarim 
bilan birga oʻzim ham shu tomonga oshiqadigan 
boʻlib qoldim. Havoning issiq kunlarida odamlar 
hordiq chiqarishi uchun yaratilgan bunday sharoitlar 
yana qayerda bor?! Kechasiyam kunduz kunidagidek 
bolalarning shoʻx-shodon yurishini hech narsaga 
almashtirib boʻlmaydi. 

Salqin va sharqirab oqayotgan suv boʻyida 
oʻrnatilgan shinamgina oʻrindiqqa choʻkib xayolga 
choʻmasiz kishi. Dunyoning turli burchaklarida odamlar 
eshigi emas, derazasi tirqishidan moʻralashga yuragi 
bezillab, qoʻrquv va tahlikada yashayotgan bir paytda 
mamlakatimizda ana shunday bunyodkorlik ishlari 

Yaqin-yaqingacha Samarqand viloyatining Narpay tumani va 
Navoiy viloyatining Xatirchi tumanini bogʻlaydigan, xalq “post GAI” deb atovchi 

hududdagi  qarovsiz va tashlandiq manzara hammaning taʼbini xira qilardi. 
Bu yerdan kuniga oʻtib-qaytadigan mahalliy aholini qoʻya turing, uzoqdan yoki 

xorijdan kelgan mehmonlar oldida xijolat qilardi. Zero, bu xunuk manzara Xatirchi 
tumanidagi Angidon, Langar kabi obod va turistik manzillar, tarixiy makonlar 

toʻgʻrisidagi ijobiy fikrlarga soya solardi. 

bajarilayotgani, insonlarning toʻkis va farovon hayot 
kechirishi uchun shart-sharoitlar yaratilayotganining 
barchasi yurtimizda sobitqadamlik bilan yuritilayotgan 
oqilona siyosatning amaldagi yorqin ifodasidir. Buni 
nafaqat biz, balki jahonning manaman degan davlatlari 
ham eʼtirof etyapti, Oʻzbekistonga tan beryapti.   

Xatirchidagi bunyodkorlik “Sohil boʻyi” dam olish 
maskani bilan toʻxtab qolgani yoʻq. Bugun tuman  katta 
turizm maskaniga aylangan. Ayniqsa, eng chekka hudud, 
togʻlar bagʻrida joylashgan Langar turizm mahallasida 
qilingan ishlar kishi hayratini oshiradi, Oʻzbekistonning 
imkoniyatlari cheksizligini koʻrsatadi. 

Langar qishlogʻi bugun yangi Oʻzbekistonning 
yangi Langariga aylangan. Ichki yoʻllarning hammasi 
milliard-milliard soʻm evaziga yangilandi, 50 ga yaqin 
zamonaviy uy-mehmonxona qurildi. Uzunligi 800 
metrli zipline, 200 metrli tyubing, zamonaviy restoran 
va selfi zonasi mehmonlar xizmatida.

Aytgancha, tuman markazida bunyod etilgan 
zamonaviy kutubxona, Umummilliy birdamlik bogʻi 
esa hudud qiyofasini butkul oʻzgartirmoqda. Bundan 
tashqari, yangi Oʻzbekiston qiyofasidagi mahallalar, 
kichik sanoat zonalari, yangidan ishga tushirilgan 
ishlab chiqarish korxonalari, savdo va maishiy xizmat 
uylari aholining farovon hayot kechirishiga, muqim 
ish bilan taʼminlanishiga xizmat qilmoqda. Buni soʻz 
bilan ifodalash qiyin, keling, koʻring va havas qiling. 
Xatirchi bugun faqat qishloq xoʻjaligi mahsulotlari 
yetishtiradigan tuman emas, balki ishlab chiqarish, 
sanoat va iqtisodiyoti barqaror hududlardan biriga 
aylanmoqda.

Xatirchiliklar mustaqilligimizning 35 yilligini ana 
shunday mehnat zafarlari bilan koʻtarinki ruhda kutib 
olmoqda.  

Baxtiyor TOSHNAZAROV,
jurnalist

USHBU MAQOLANI 
QORAQALPOQ TILIDA 
HAM OʻQISH UCHUN 
QR-KODNI SKANER 

Shu nuqtayi nazardan qaraganda, “Millat 
Shavkati” asari soʻnggi ikki yilda chop etilgan 
12 publitsistik maqolaning shunchaki bir 
yigʻindisi emas, balki yangi Oʻzbekistonda 
kechayotgan keng qamrovli, shiddatli va 
tizimli islohotlarning ijtimoiy-siyosiy, 
huquqiy-falsafiy va maʼnaviy-madaniy 
mazmunini anglashga xizmat qiluvchi 
yaxlit hamda salmoqli tahliliy mazmundagi 
toʻplamidir.

Gap shundaki, biz muallifning yettinchi 
kitobi taqdimotida ishtirok etdik va bu 
asarlarning barchasi siyosiy publitsistika 
janriga mansub.

Siyosiy publitsistikaning xususiyatlari 
nimalardan iborat?

Siyosiy publitsistikaning asosiy oʻziga xos 
xususiyatlari:

— uning davr bilan hamnafasligi, yaʼni 
dolzarbligi;

— ommaviyligi va taʼsirchanligi;
— zamon ruhi aks ettirilishi;
— shaxsiy va tarixiy tajribaning 

umumlashtirilishi;
— shaxsiy munosabatning ochiq 

bildirilishida namoyon boʻladi.
Siyosiy publitsistika janrida ijtimoiy-

siyosiy voqealar shunchaki bayon qilinmaydi, 
balki ularga baho beriladi. Shu yoʻl bilan 
siyosiy publitsistika jamoatchilik fikrini 
tizimli shakllantirishga xizmat qiladi.

Siyosiy publitsistikaning quyidagi 4 ta 
asosiy xususiyatini muxtasar tahlil qilib 
koʻramiz.

Birinchi xususiyati — ijtimoiy-siyosiy 
dolzarblik. Bu oʻrinda, avvalo, tezkorlik 
omiliga eʼtibor qaratish lozim. Negaki, siyosiy 
publitsistika orqali muallif jamiyatdagi 
eng muhim va yangi siyosiy jarayonlarga 
zudlik bilan munosabat bildiradi. Siyosiy 
publitsistikaning ijtimoiy ahamiyati ham 
muhim boʻlib, u shaxsiy muammolarni emas, 
butun jamiyat yoki davlat manfaatlariga 
daxldor mavzularni koʻtarib chiqadi.

Ikkinchi xususiyati — ekspressivlik va 
taʼsirchanlik. Bunda, dastavval, siyosiy 
publitsistikaning emotsional jihatdan 
taʼsirchanligi nazarda tutilmoqda. Negaki, 
muallif ayni janrda oʻz pozitsiyasini his-
tuygʻular, keskin tanqid yoki kuchli mantiqiy 
argumentlar orqali ifodalaydi. Siyosiy 
publitsistikaning daʼvatkorligi ham eʼtiborga 
loyiq, u ommani muayyan siyosiy gʻoya 
atrofida birlashishga, islohotlarni qoʻllab-
quvvatlashga yoki nohaqlikka qarshi turishga 
chaqiradi.

Uchinchi xususiyati — til va uslub 
rang-barangligi. Xususan, siyosiy 
terminologiyadan unumli foydalanilgan 
holda matnda diplomatik, huquqiy va siyosiy 
atamalar faol qoʻllanadi. Ayni chogʻda 
badiiylik va majoziylik ham eʼtibordan 
chetda qolmaydi. Siyosiy publitsistikada 
fikrni xalqchil va tushunarli qilish uchun 
xalq maqollari, tarixiy shaxslar hayotidan 
misollar, oʻxshatish va kinoyalardan samarali 
foydalaniladi.

Toʻrtinchi xususiyati — subyektivlik va 
ochiqlik. Siyosiy publitsistikada muallif 
pozitsiyasi yorqin koʻrinadi. Siyosiy 
publitsist voqealar ortiga yashirinmaydi, 
aksincha, uning “men”i, siyosiy qarashlari va 
dunyoqarashi matnda yaqqol sezilib turadi. 
Bundan tashqari, tahliliy yondashuv chuqur 
va qamrovdor boʻlib, voqealarning sabab va 
oqibatlari tahlil qilinadi hamda kelajakdagi 
siyosiy prognozlar ilgari suriladi.

Beshinchi xususiyati — siyosiy 
publitsistika zamon ruhiga hamohangligi 
va bashorat qilish layoqati bilan ham ajralib 
turadi.

Kitob Qudratilla Rafiqovning soʻnggi 
6-yilda chop ettirgan 6 ta asarining mantiqiy 
davomidir. U muallifning 2024-2026-yillarda 
yirik davriy nashrlarda eʼlon qilingan hamda 

keng jamoatchilik muhokamasiga sabab 
boʻlgan shov-shuvli maqolasiga asoslangan. 

Bu kitobda muallifning keng mushohada, 
chuqur tahlil va hayotiy kuzatuvlarga 
asoslangan publitsistik maqolalari jamlangan, 
ular oʻquvchini yangi Oʻzbekistonning buguni 
va ertasi haqida mustaqil fikr yuritishga 
undaydi. Asarning bosh gʻoyasi shundan 
iboratki, mamlakat taqdiri har bir fuqaroning 
shaxsiy masʼuliyati bilan chambarchas 
bogʻliqdir. 

Muallif davlat qurilishini faqat infratuzilma 
yoki iqtisodiy oʻzgarishlar emas, balki inson 
tafakkuri va dunyoqarashining oʻzgarishi 
bilan bogʻlaydi. Kitobdan 12 maqola joy 
olgan va dastlabki maqolalarda Toshkent 
shahrida amalga oshirilgan bunyodkorlik 
ishlari misolida tashqi qiyofa ortida jamiyat 
ruhiyati va milliy oʻzlikni anglash jarayoni 
tahlil qilinadi. Bunday yondashuv jahon 
siyosatshunosligidagi “Nation building”, 
yaʼni “millat qurilishi” nazariyasi bilan 
hamohangdir. 

Ilmiy-nazariy jihatdan taʼrif beradigan 
boʻlsak, “Nation building” (“millat qurilishi”) 
tarqoq ijtimoiy guruhlar, qabilalar yoki 
etnik jamiyatlarni yagona, barqaror va 
mustaqil siyosiy tizim (davlat)ga birlashtirish 
jarayonidir.

Bu nazariyaning asosiy maqsadlari:
birinchidan, milliy oʻzlikni yaratish, 

shu maqsadda aholida muayyan davlatga 
tegishlilik tuygʻusini shakllantirish;

ikkinchidan, ijtimoiy jipslikka erishish 
uchun til, madaniyat va umumiy qadriyatlar 
orqali ichki nizolarning oldini olish;

uchinchidan, legitimlikni, yaʼni davlat 
institutlari va qonunlariga nisbatan xalq 
ishonchini taʼminlashdan iboratdir.

Ayni nazariyani amalga oshirish 
vositalariga quyidagilar kiradi:

— taʼlim tizimi: yagona davlat tili, 
madaniyati va tarixni oʻrgatish;

— ramzlar: davlat bayrogʻi, gerbi, 
madhiyasi va milliy bayramlarni joriy etish;

— infratuzilma: hududlarni iqtisodiy va 
transport jihatdan bogʻlash.

Shu nuqtayi nazardan, yangi asarning 
muhim jihati shundaki, muallif qamrovdor 
islohotlarning huquqiy yoki maʼmuriy 
jihatlarini shunchaki takrorlashdek oddiy 
bayonchilik uslubiga chalgʻib va oʻralashib 
qolmaydi. Aksincha, ayni yangilanishlarning 

inson ongi, ijtimoiy munosabatlar va milliy 
gʻurur shakllanishiga taʼsirini chuqur ochib 
beradi. Bu, oʻz navbatida, kitobni nafaqat 
oʻtkir siyosiy publitsistik asar, balki noyob 
ijtimoiy-falsafiy va siyosiy-sotsiologik 
tadqiqot sifatida ham munosib baholash 
imkonini beradi.

Bugungi kunda “Oʻzbekiston — 2030” 
strategiyasi markazida “Inson qadri uchun” 
tamoyili turganini yaxshi bilamiz va teran 
anglaymiz. Mazkur kitobda ham aynan inson, 
uning tafakkuri, fuqarolik masʼuliyati va Vatan 
taqdiriga daxldorlik hissini shakllantirish 
masalalariga alohida eʼtibor qaratilgani 
tahsinga sazovor.

Muallif asar davomida mamlakatimizdagi 
qurilishlar, jamoat tashkilotlari faoliyati, 
mehnat munosabatlari, milliy manfaat, 
fuqarolik jamiyati va davlat boshqaruvidagi 
oʻzgarishlarni bir-biri bilan bogʻliq jarayon 
sifatida tahlil qiladi. Bu oʻz-oʻzidan kitobning 
dolzarbligi va mavzular boʻyicha yaxlitligini 
taʼminlaydi.

Shu maʼnoda, kitob mamlakatimizdagi 
konstitutsiyaviy islohotlar, inson huquqlarini 
taʼminlash, ijtimoiy davlat qurish, fuqarolik 
jamiyati institutlarini rivojlantirish kabi 
ustuvor yoʻnalishlarning maʼnaviy asoslarini 
anglashga ham xizmat qiladi.

Ayniqsa, muallifning xalq va davlat 
oʻrtasidagi ishonchni taraqqiyotning asosiy 
kapitali sifatida talqin qilishi bugungi 
siyosatshunoslikda dolzarb boʻlgan “ijtimoiy 

kapital” nazariyasi bilan hamohang ekanini 
taʼkidlash joiz.

Ushbu nazariyaning mazmun-mohiyati 
nimada? 

Ijtimoiy kapital jamiyatdagi insonlar, 
guruhlar va institutlar oʻrtasidagi ishonch, 
umumiy qadriyatlar hamda ijtimoiy tarmoqlar 
(aloqalar) tizimi boʻlib, ular hamkorlikni va 
jamiyat rivojini taʼminlaydi.

Bugungi siyosatshunoslikda bu nazariya 
davlat boshqaruvi samaradorligi, demo
kratiya barqarorligi va iqtisodiy oʻsishni 
tushuntiruvchi asosiy omillardan biri 
hisoblanadi.

Asarda koʻtarilgan asosiy gʻoyalar 
haqida fikr yuritganda, dastavval, Amir 

Temur davri buyukligi va bugungi kundagi 
“Yangi Oʻzbekiston” gʻoyasi oʻrtasidagi 
maʼnaviy-mantiqiy va mafkuraviy bogʻliqlik 
mahorat bilan ochib berilganini alohida 
taʼkidlash lozim. Shu bilan birga, milliy 
gʻururni shakllantirish, islohotlarning qadriga 
yetish, tarixiy xotira va Oʻzbekistonning 
davlat ramzlarini (xususan, davlat gerbini) 
modernizatsiya qilish masalalari dadil hamda 
asosli tahlil etilgan.

Muallifning gerbni sobiq ittifoq mafkurasi 
merosidan tozalash va zamonaviy taraqqiyotga 
moslashtirish haqidagi fikrlari ijtimoiy 
tarmoqlarda keng muhokamalarga sabab 
boʻlgani bejiz emas. Shu voqelikning oʻzi 
ham kitobdagi mushohadalarning nechogʻliq 
jonli va hayotiyligidan dalolatdir. 

Kaminaning ushbu kitob tahliliga 
bagʻishlangan “Yangi Oʻzbekiston — kechagi 
Oʻzbekiston emas, bugungi xalqimiz ham 
kechagi emas” sarlavhali maqolasi 2026-
yil 6-iyulda respublika nashrlarida eʼlon 
qilingandi. Oʻsha maqolada qayd etganimdek, 
kitobda “gerbimizdagi chambarakka alvon-la 
oʻralgan “iftixorimiz ramzi” boʻlgan paxta 
va gʻalla tasvirlari” muammosi yuzasidan 
mushohada yuritar ekan, muallif mutlaqo haq 
deb oʻylayman. 

Bir tomondan, yangi Oʻzbekiston — paxta 
xomashyosi yetkazib beradigan qandaydir 
qaram oʻlka emas. Yurtimizda “paxta — oq 
oltin” deb hisoblanmay qoʻyilganiga ancha 

muddat boʻldi. Bugun voyaga yetayotgan 
farzandlarimizning uchtasidan biri hoynahoy 
paxta nimaligini bilmasligi tayin. Gʻalla ham 
milliy timsolimiz emas, donning ehtiyojimiz 
uchun zarur qismini boshqa davlatlar qatori 
chetdan xarid qilamiz.

Ikkinchi tomondan, paxta va gʻalla 
tasvirlari “iftixorimiz ramzi” sifatida davlat 
gerbiga eski gerbdan shundoqqina koʻchirib 
olingan davrda bugungi dorilamon kunlarga 
yetajagimiz ham koʻpchilikning tushiga 
kirmagan boʻlsa kerak. Nega deganda, 
oʻsha vaqtlarda 7 yoshdan 70 yoshgacha 
oʻzbeklarning hayoti paxta dalasida oʻtgan. 
Institut, texnikum va maktablar taqa-
taq yopilgan, nafaqat oʻquvchi-talaba 
va oʻqituvchilar, balki barcha ishchi-
xizmatchilar yigʻim-terimga yalpi safarbar 
qilingan. Bayramlar, konsert va toʻylar 
toʻxtatib qoʻyilgan. Oynai jahon va radioning 
sanoqli kanallari ertadan kechgacha faqat 
“chevar qoʻllar” hamda “zangori poʻlat 
etak”lar orqali terilgan hosil miqdori haqida 
gapirgan...

Bugun unday emas. Bugungi Oʻzbekiston 
— kechagi Oʻzbekiston emas, bugungi 
xalqimiz ham kechagi, yaʼni paxta dalasidan 
boshqa tashvishi boʻlmagan xalq emas. 
Bugun yangi Oʻzbekistonning davri, yagona 
Oʻzbekiston xalqining yangicha zamoni keldi. 

Binobarin, hammasi shunga mos ravishda 
yangi boʻlganiga ne yetsin?! 

Har qanday kitobning haqiqiy qiymati u 
kitobxonni oʻylashga, mushohada qilishga, 

bahslashishga va mustaqil xulosa chiqarishga 
unday olishi bilan belgilanadi. Binobarin, 
“Millat Shavkati” aynan shunday yetuk 
siyosiy-tahliliy asarlar jumlasidandir. 

Taʼbir joiz boʻlsa, ushbu kitobda 
Prezidentimiz Shavkat Mirziyoyevning 

boshqaruv laboratoriyasi chuqur ochib 
berilgan. Muallif eʼtirof etganidek, “kuchli 
liderlar har qanday “oʻtish davri”da asosiy 
eʼtiborni xalqning, millatning, jamiyatning 
tafakkurini oʻzgartirishga, oʻzi orzu qilgan 
ulkan maqsadlarga uygʻunlashtirishga harakat 
qiladi, buni islohotlarining poydevori sifatida 
talqin etadi”.

Muallifning oʻziga xos uslubi — tarixiy 
misollar, siyosiy tahlil va hayotiy kuzatuvlarni 
birlashtirgan holda yangi Oʻzbekistonning 
buguni va istiqboliga oid tarixiy voqeliklarni 
sodda, ravon tilda bayon qilishi kitobning 
keng kitobxonlar ommasiga manzur boʻlishiga 
xizmat qiladi. 

Kitob avvalida taʼkidlanganidek, “bu 
tarixni barchamiz — Oʻzbekiston xalqi birga 
bitmoqda. Uning shonli, yorqin boʻyoqlarga 
boy boʻlishida har birimizning hissamiz 
boʻlishi lozim. Millatning ulgʻayishi uchun 
har birimiz daxldormiz. Buning uchun 
insonda buyuk tuygʻu — vatanparvarlik 
boʻlishi kerak”.

Yana bir alohida jihat: kitobda 

Prezidentimiz tashabbusi bilan keyingi 
yillarda Markaziy Osiyo xalqaro maydonda 
oʻziga xos qiyofaga ega mintaqa va alohida 
huquqiy subyekt maqomida namoyon 

boʻlayotgani teran talqin etilgan. Muallif 
bu borada soʻz yuritar ekan, AQSH eksperti 
Jennifer Brik Murtazashvilining quyidagi 
fikrlarini keltirgan: “... Markaziy Osiyoni 
boricha koʻrish vaqti keldi. Bu endi postsovet 
hududi emas. U Yevroosiyo. Men Markaziy 
Osiyoga postsovet prizmasi orqali qarab 
kelingan deb oʻylayman, unga Yevroosiyo 
superkontinentining yuragi sifatida 
qaralmadi...”.

Kitob sahifalaridan yurtimiz kasaba 
uyushmalari faoliyatiga oid maqolalar 
ham oʻrin olgani bejiz emas. Chunki ayni 
vaqtda Q. Rafiqov Oliy Majlis Senati aʼzosi, 
Oʻzbekiston kasaba uyushmalari federatsiyasi 
kengashi raisi hisoblanadi.

Aytmoqchimizki, muallif mohir siyosatchi 
sifatida faqat kitoblar yozish bilangina 
mashgʻul emas. Aksincha, Prezidentimiz 
yuritayotgan xalqchil siyosatni davlat 
hokimiyatining qonun chiqaruvchi tarmogʻi 
va fuqarolik jamiyati instituti tizimlaridagi 
oʻzining amaliy faoliyati bilan izchil qoʻllab-
quvvatlab kelmoqda.

Xususan, Q. Rafiqovning bevosita 
rahbarligida Oʻzbekistonning yangi kasaba 
uyushmalari shakllandi deyishga barcha 
asoslar bor. Oʻtgan oʻn yillik davrda kasaba 
uyushmalari faoliyatiga doir huquqiy 
asoslar takomillashtirildi. Ayniqsa, 2019-
yil 6-dekabrda “Kasaba uyushmalari 
toʻgʻrisida”gi qonun imzolangani hamda 
11-noyabr Kasaba uyushmalari kuni deb 
belgilangani muhim voqea boʻldi.

Yurtimizda ilk bor ish haqi uchun 
mintaqaviy va tarmoq koeffitsiyentlari, 
shuningdek, iqlim va yashash sharoitlari 
ogʻir va noqulay hududlarda ishlash uchun 
xodimlarga qoʻshimcha taʼtilning minimal 
davomiyligi tasdiqlandi. Kasaba uyushma 
inspeksiyalari qayta tiklandi. Eng muhimi, 
bolalar mehnati va majburiy mehnat bartaraf 
etildi.

Kitobda atoqli davlat arboblari, 
siyosatshunoslar va olimlar, shoir va 
adiblardan iqtiboslar keltirilgan.  Muallif 
ulugʻ Sohibqiron Amir Temur kabi shavkatli 
ajdodlarimizning ibratli tuzuklari, Zangi ota 
singari aziz-avliyolarimizning hikmatlari, 
jadid bobolarimizning ezgu amallariga 
murojaat qilgan holda tarixdan saboq 
chiqarish muhimligini uqtiradi. 

Ishonchim komilki, mazkur kitob nafaqat 
siyosatshunoslar, davlat boshqaruvi sohasi 
mutaxassislari va olimlar, balki talabalar, yosh 
tadqiqotchilar hamda mamlakat taqdiriga 
daxldorlik hissini chuqur anglashni istagan 
har bir kitobxon uchun muhim manbadir.

Shu oʻrinda asarni mutolaa qilish asnosida 
tugʻilgan 3 ta ilmiy xulosa va 3 ta amaliy 
taklifimni bildirmoqchiman. 

Birinchi xulosa: ushbu kitob yangi 
Oʻzbekiston taraqqiyotining maʼnaviy-
falsafiy asoslarini yorituvchi muhim siyosiy-
publitsistik manba hisoblanadi. Muallif 
davlat siyosati, millat ruhiyati va fuqarolik 
masʼuliyati oʻrtasidagi oʻzaro bogʻliqlikni 
ochib berishga muvaffaq boʻlgan.

Ikkinchi xulosa: kitobda bayon etilgan 
ayrim fikrlarni yangi tahrirdagi Konstitutsiya, 
“Oʻzbekiston — 2030” strategiyasi hamda 
inson huquqlari sohasida qabul qilingan milliy 
strategiyalar bilan qiyosiy tahlil qilgan holda 
oʻrganish asarning ilmiy-amaliy ahamiyatini 
yanada kuchaytiradi.

Uchinchi xulosa: eng asosiysi, taniqli 
siyosatshunos oʻz kitoblarida, bir tomondan, 
yangi Oʻzbekistonni va ulugʻ Vatanimizning 
bunyodkor xalqini oshuftalik bilan tarannum 
etsa, ikkinchi tomondan, Prezidentimizning 
siyosiy portretini yaratish bilan birga 
yangi Oʻzbekiston va Uchinchi Renessans 
zamonaviy loyihalari muallifi va asoschisi 
hisoblanuvchi davlatimiz rahbarining 
maʼnaviy dunyosini ham ochib beradi.

Birinchi tavsiya. Kitob Davlat siyosati 
va boshqaruvi akademiyasi tinglovchilari, 
universitetlarning huquqshunoslik va 
siyosatshunoslik yoʻnalishlarida tahsil 
oladigan talabalar uchun “davlatchilik 
tafakkuri”, “siyosiy publitsistika” yoki “milliy 
taraqqiyot gʻoyalari” fanlariga qoʻshimcha 
adabiyot sifatida tavsiya etilishi oʻrinlidir.

Ikkinchi tavsiya. Kitobni ingliz va rus 
tillariga ilmiy tahrir asosida tarjima qilish 
lozim. Shunda uni bevosita oʻrganish imkoniga 
ega boʻladigan xorijiy tadqiqotchilar uchun 
ham yangi Oʻzbekistondagi islohotlarning 
maʼnaviy va siyosiy mohiyatini anglash 
imkoniyati kengayadi.

Uchinchi tavsiya. Muallifning nafaqat 
mazkur kitobi, balki boshqa siyosiy-
publitsistik asarlarini ham Oʻzbekiston 
kasaba uyushmalariga qarashli sihatgohlarda 
oʻqitishni yoʻlga qoʻyish lozim deb oʻylayman. 

Bu xulosa va tavsiyalar kaminaning 
subyektiv fikrlaridir. Zero, tarixdagi barcha 
buyuk ishlar yurtga, xalqqa, umummaʼnoda 
aytganda, insoniyatga muhabbat negizida 
dunyoga kelgan.

Akmal SAIDOV,
Inson huquqlari boʻyicha 
Oʻzbekiston Respublikasi Milliy 
markazi direktori, akademik

Boshlanishi 1-betda

NIGOH

Kitobda atoqli davlat arboblari, siyosatshunoslar va 
olimlar, shoir va adiblardan iqtiboslar keltirilgan.  
Muallif ulugʻ Sohibqiron Amir Temur kabi shavkatli 
ajdodlarimizning ibratli tuzuklari, Zangi ota singari 
aziz-avliyolarimizning hikmatlari, jadid bobolarimizning 
ezgu amallariga murojaat qilgan holda tarixdan saboq 
chiqarish muhimligini uqtiradi.

YANGI  O‘ZBEKISTONDAGI 
ULUG‘VOR  UYG‘ONISH  NASIMLARI  TARANNUMI

Muallifning oʻziga xos uslubi — tarixiy misollar, siyosiy tahlil va hayotiy kuzatuvlarni 
birlashtirgan holda yangi Oʻzbekistonning buguni va istiqboliga oid tarixiy voqeliklarni 
sodda, ravon tilda bayon qilishi kitobning keng kitobxonlar ommasiga manzur boʻlishiga 

xizmat qiladi.

Nuqtayi nazar

...Zuhra opa turmush oʻrtogʻidan erta ayrildi. Oila 
boshligʻi hayotligida bilinmagandi. Keyin esa roʻzgʻor 
tashvishlari ogʻirlik qilib qoldi. Uch farzandni voyaga 
yetkazishning oʻzi boʻlmaydi. Ularni oʻqitish, kiyintirish, 
yetarli oziq-ovqat bilan taʼminlash oson emas. Bundan 
tashqari, kichik oʻgʻlining sogʻligʻida muammo bor. Bir 
necha bor shifokorlarga uchrashdi. Tekshiruvlardan soʻng 
jarrohlik amaliyoti oʻtkazish zarurligini aytishdi. 

— Bir necha yillardan buyon kichik oʻgʻlimni 
davolatishni oʻylab yurardim, — deydi Qarshi shahrilik  
Zuhra Rahmatova. — Uning nafas olishida muammo 
bor edi. Unga qarasam, negadir oʻzimni aybdordek his 
etaverardim.  Balki shifokorlar aytgan jarrohlik amaliyoti 
oʻtkazishga yetarli mablagʻ topolmaganim uchundir... Bir 
kuni mahallamizning ijtimoiy xodimi kelib, oʻgʻlimning 
ahvolini surishtirdi. Keyin bepul jarrohlik oʻtkazilishini 
aytib, qoʻlimga vaucher berdi. Rosti, avvaliga unchalik 
ishonmagandim. Yaqinda shifoxonada jarrohlik amaliyoti 
oʻtkazildi. Bugun farzandim ancha yaxshi. Buning uchun 
barcha yaxshi insonlardan minnatdorman.  

Joriy yil davlatimiz rahbarining tegishli qaroriga 
muvofiq, Qurbon hayiti munosabati bilan davlat maqsadli 
jamgʻarmalari hamda qonunchilikda taqiqlanmagan 
boshqa manbalar hisobidan ajratilgan 690 milliard 
soʻm “Vaqf” xayriya jamoat fondi orqali ehtiyojmand 
fuqarolarni qoʻllab-quvvatlashga yoʻnaltirildi. Mazkur 
mablagʻlar hisobiga ogʻir va nogironlikka olib keluvchi 

kasalliklarga chalingan 10 ming bolada jarrohlik 
amaliyotlari oʻtkazish, onkologik, gematologik va 
onkogematologik tashxis qoʻyilgan 2,3 ming bemorni 
tekshiruv, davolash va operatsiyalar bilan qamrab olish, 
shuningdek, kamida 350 bemorda jigar va buyrak 
transplantatsiyasi amaliyotlarini amalga oshirish 
xarajatlarini qoplash ham belgilangan edi. Ayni paytda 
Qashqadaryoda koʻplab bemorlar davo topib, oilasi 
bagʻriga qaytmoqda. 

Jumladan, yaqinda Qashqadaryo viloyati koʻp 
tarmoqli tibbiyot markazida nishonlik Muhriddin 
Boltayevda murakkab buyrak transplantatsiyasi amaliyoti 
muvaffaqiyatli oʻtkazildi. Unga oʻz akasi donorlik qildi, 
operatsiya xarajatlarini esa “Vaqf” xayriya jamoat fondi 
qoplab berdi.

 — Ota-ona uchun farzandini bemor holda koʻrishdan 
ogʻir narsa yoʻq. Uning dardi men uchun ming dard 
boʻlib qoʻshilgandi, — deydi M. Boltayevning onasi 
Malika Safarova. — Oʻgʻlimning ahvoli kun sayin 
ogʻirlashayotganidan yuragim ezilardi. Allohga 
shukr, amaliyot muvaffaqiyatli oʻtdi. Buning uchun 
farzandlarim hayoti uchun kurashgan shifokorlardan 
cheksiz minnatdorman. Bu yurtda hech kim eʼtibordan 
chetda qolmayapti. 

Mutaxassislar taʼkidicha, bemorda surunkali buyrak 
yetishmovchiligi kasalligi aniqlangan boʻlib, u uzoq vaqt 

Avvalo, umr yoʻlim haqida gapirsam. Hayotning 
ogʻir sinovlariga ancha yosh paytimda duch keldim. 
Ota-onamdan erta yetim qolib, turli maktablarda 
9-sinfgacha tahsil oldim. Bu qiyinchiliklar irodamni 
mustahkamladi, bilim olishga va odamlar ichida 
munosib oʻrin topishga undadi. Keyinchalik Bekobod 
tumanidagi 11-maktabda tahsilni davom ettirib, bir 
vaqtning oʻzida mehnat qildim, harakatchanligim 
ortidan kattalarning eʼtiboriga tushdim. Oʻquvchilik 
paytimdayoq yetakchi sifatida ishga qabul qilinib, 
oyiga 20 soʻm maosh olardim. Bu, mening yoshimdagi 
oʻspirin uchun katta ishonch va masʼuliyat edi oʻsha 
paytlarda.

1966-1973-yillarda Samarqand davlat 
universitetining “Tarix va jamiyatshunoslik” 
fakultetida sirtdan tahsil oldim. Shu yillarda oʻzim 
oʻqigan maktabda tarix va tarbiya fanlaridan dars 
berib, oʻquvchilarga bilim ulashdim. Qariyb 60-yil 
davom etgan faoliyatim meni tajribali pedagog, mohir 
tarbiyachi martabasiga koʻtardi.

Turmush oʻrtogʻim Mukarramxon bilan uch nafar 
farzandni tarbiyaladik. Katta oʻgʻlim iqtisodiyot fanlari 
doktori, professor. Qizim xususiy maktabgacha taʼlim 
tashkiloti rahbari. Kichik farzandim esa favqulodda 
vaziyatlar tizimida faoliyat olib boradi. Nabiralarim 
orasida ham ilm yoʻlida katta yutuqlarga erishganlari 
ancha. 

Endi qiziqishlarim haqida aytsam. Qariyb yarim 
asrdan buyon qadimiy buyumlarni toʻplayman. 
Uyim haqiqiy muzeyga aylangan. “Bekobod tumani 
oʻlka tarixi muzeyi”ni tashkil qilganman. Bu muzey 
tumanning maʼnaviy hayotida katta ahamiyat kasb 
etmoqda. Muzeyda turli davrlarga oid 600 dan ortiq 
eksponat, turli hujjatlar saqlanadi. Kunora tarixchi 
olimlar, mahalliy va xorijlik sayyohlar, maktab 
oʻquvchilari muzeyga tashrif buyurib, maʼnaviy zavq 
oladi.

Prezidentimiz raisligida mahallalarga yangi muhit 
olib kirish hamda “mahalla yettiligi” faoliyatini yangicha 
tashkil qilish boʻyicha oʻtkazilgan videoselektor 
yigʻilishida belgilangan vazifalar yangi marralar sari 
sobitqadam ildamlashimizdan darak berdi. Yigʻilishda 
mahallalarda aholi bandligini taʼminlash, murojaatlar 
bilan ishlash, “yettilik” faoliyatini tubdan yaxshilash va 
boshqa dolzarb masalalarga alohida eʼtibor qaratildi.

Bugun mahalla odamlarning dardu tashvishi, 
muammosi va quvonchiga sherik boʻladigan organ 

umidlar ro‘yobi

Keyingi yillarda mavjud masalalarga mahallaning 
oʻzida yechim berish tizimi yaratildi. Bu 
xalqimizning ertangi kunga ishonchini oshirib, 
yangi tashabbus va gʻoyalarni ilgari surishiga zamin 
yaratmoqda. Lekin shiddatli rivojlanish va xalqaro 
maydondagi tezkor oʻzgarishlar davrida bir joyda 
toʻxtab qolish yaramaydi. 

Gʻofir ALIYEV, 
Xalq deputatlari Navoiy viloyati kengashi 
raisi

emas, balki tom maʼnoda islohotlarning bosh boʻgʻiniga 
aylanib ulgurdi. “Mahalla yettiligi” tashkil etilib, har 
bir xodimning vazifasi aniq belgilab berildi. Mahallalar 
ijtimoiy-iqtisodiy jihatdan rivojlanishi uchun fundamental 
asoslar yaratildi. 

Joriy yilning Mahallani rivojlantirish va jamiyatni 
yuksaltirish yili deb nomlanishi munosabati bilan joylarda 
mahallalar infratuzilmasini yaxshilash, odamlar va 
tadbirkorlar uchun sharoit yaratish maqsadida tumanlarga 
oʻrtacha 250 milliard soʻmdan, mahallalarga esa 5,5 

Hayotning kutilmagan sinovlari koʻp. Buni sabr bilan yengib oʻtish 
uchun kishidan kuchli iroda talab etiladi.

davomida murakkab davolanish jarayonlarini boshdan 
kechirgan.

— Buyrak transplantatsiyasi tibbiyotning eng 
murakkab va masʼuliyatli yoʻnalishlaridan biri, — 
deydi tuman tibbiyot markazining umumiy xirurgiya 
boʻlimi boshligʻi Mashrab Umirov. — Amaliyotdan 
oldin donor va retsipiyentda oʻnlab laborator hamda 
instrumental tekshiruv oʻtkazildi. Transplantatsiya 
jarayoni muvaffaqiyatli bajarildi. Hozir bemorning ham, 
donorning ham ahvoli barqaror.

— Kundan kunga umidim soʻnib borayotgandi. Oxirgi 
yillarda kunlarim asosan shifoxonada davolanish bilan 
oʻtdi, — deydi Muhriddin Boltayev. — Doim ertangi kun 
haqida oʻylardim. Akamning men uchun donor boʻlishga 
rozi boʻlganini eshitganimda koʻzlarimga yosh kelgan... 
Bugun oʻzimni yaxshi his qilyapman. Hayotim uchun 
kurashgan barchadan umrim oxirigacha minnatdorman. 

Maʼlumotlarga koʻra, bugungi kunga qadar 
Qashqadaryoda jami 1239 bemorga “Vaqf” xayriya 
jamoat fondi tomonidan maxsus vaucherlar ajratildi. 
Ularning 1049 nafarini bolalar, 162 nafarini esa buyrak 
yetishmovchiligi, onkologik va onkogematologik 
kasalliklarga chalinganlar  tashkil etadi.

Bu raqamlar yuqorida qayd etilgan ezgu tashabbus 
koʻlamining naqadar keng ekanini koʻrsatadi. Eng 
muhimi, har bir raqam ortida inson taqdiri, oila quvonchi 
va saqlab qolinayotgan hayot mujassam.

Xayriya fondi vaucherlari asosida viloyat bolalar 
koʻp tarmoqli tibbiyot markaziga jarrohlik amaliyoti 
uchun yotqizilgan 164 bolaning yaqinlari dilida ham 
bugun nekbin oʻylar uygʻongan. Ayni vaqtga qadar 
ularning 96 nafarida zarur operatsiyalar muvaffaqiyatli 
oʻtkazildi.

— Oʻgʻlim Sunnatbekda bajarilgan amaliyot 
muvaffaqiyatli oʻtdi, — deydi Shahrisabz tumanining 
olis togʻli Ommagʻon qishlogʻida yashovchi Iroda 
Abdurahimova. — Unda tugʻma kriptorxizm aniqlangan 
edi. Hozir ahvoli yaxshi. Farzandimning salomatligi 
tiklanishi men uchun unutilmas lahzalar boʻldi.

Umuman, bu xayrli ishlar nafaqat jamiyatda mehr-
oqibat, hamjihatlik va insonparvarlik qadriyatlarini 
yanada mustahkamlayotgani, balki yuqori texnologiyali 
tibbiy xizmatlarni aholiga yaqinlashtirib, koʻplab ogʻir 
bemor insonlar hayoti, ularning oilalariga quvonch 
olib kirayotgani bilan ham ahamiyatli. Zero, inson 
salomatligi va hayotidan azizroq neʼmat yoʻq. Bugun 
koʻplab oilalarga quvonch kirib bordi. Yillab ushalmagan 
orzular amalga oshdi. Eng muhimi, tibbiyotdagi islohotlar 
hayotda oʻz samarasini bermoqda. 

Akbar RAHMONOV,    
“Yangi Oʻzbekiston” muxbiri

BUGUN BEKOBOD HAM, BUTUN YURTIMIZ 
HAM OʻZGARYAPTI. YANGI BINOLAR 

QURILYAPTI, KORXONALAR OCHILYAPTI. BIZ 
ORZU QILGAN KUNLARDA FARZANDLARIMIZ YASHAYOTGANI, QIYINCHILIKLAR 

ULARGA BEGONA EKANI, YARATILGAN SHAROITLAR HAR QANDAY KISHINING 
HAVASINI KELTIRAYOTGANINI KOʻRIB, QUVONAMAN.

Shuningdek, badiiy ijodga ham mehrim boʻlakcha. 
Bir nechta publitsistik va sheʼriy kitoblarim chop etilgan. 
“Bekobod — ona yurtim”, “Mehrnoma”, “Hayotning 
har lahzasi — bir tarix”, “Shukrona” toʻplamlarim 
haqida koʻplab yaxshi gaplar, rahmatlar eshitdim. 

Ana endi muddaoga oʻtish mavridi keldi. Yaqinda 
Prezidentimizning Bekobodga tashrifini kuzatib, 
bekobodliklar haqida aytgan samimiy tilaklarini 
tinglab, tomirimda  kuch, shijoat tuydim. Yana oʻzim 
sevgan kasb — oʻqituvchilikka qaytgim, yosh avlodga 
bugungi dorilamon kunlar zavqi bilan yana saboq 
berishda davom etgim keldi. 

Mehnatkash va ilmli, ishli, ertasiga mustahkam 
ishonchi bor yoshlardan hech qachon yomonlik 
chiqmaydi, dasturxoni toʻkin, roʻzgʻori butun 
boʻladi. Zero, mehnat va ilm umr yoʻlini yorituvchi 

mashʼaldir. Shuning uchun davlatimiz rahbarining 
bolalarda kitobga mehr uygʻotish, ularni zamonaviy 
bilimlar va kasblarni egallashi uchun jon kuydirib 
harakat qilayotgani, taʼlim tizimini tubdan isloh etib, 
takomillashtirayotgani zavqimni oshiradi. 

Bugun Bekobod ham, butun yurtimiz ham 
oʻzgaryapti. Yangi binolar qurilyapti, korxonalar 
ochilyapti. Biz orzu qilgan kunlarda farzandlarimiz 
yashayotgani, qiyinchiliklar ularga begona ekani, 
yaratilgan sharoitlar har qanday kishining havasini 
keltirayotganini koʻrib, quvonaman.

Yaxshi eslayman, davlatimiz rahbari Bosh vazir 
boʻlib ishlab yurgan kezlarida Bekobod tumaniga 
juda koʻp kelgan. Tumandagi har bir qarich yerni, 
har bir koʻprik va yoʻlni, odamlarining feʼl-atvorini, 
hududning oʻziga xos tabiatini bizdan yaxshiroq 
biladi. Mahallalarning hammasini oʻzi borib 
koʻrgan, odamlarni eski qadrdonlardek yoniga olib 
suhbatlashgan, muammolarni  oʻrganib, unga doim 
yechim topgan. 

Mamlakatimiz yetakchisi nafaqat Bekobod, 
respublikaning istalgan hududini kaftdek yaxshi 
biladi. Shuning uchun har bir viloyat, tuman, 
qishloqning oʻziga xosligidan kelib chiqib, masalaga 
individual yondashadi. Mana, Bekobod aholisini 
tadbirkorlikka jalb qilish, sanoat, qishloq xoʻjaligi va 
xizmat koʻrsatish sohasida yangi ishga tushayotgan 
loyihalarda ish oʻrinlari yaratish, odamlarni, ayniqsa, 
yoshlarni doimiy daromad bilan taʼminlash borasidagi 
ishlarning samarasini koʻrib, guvoh boʻlib turibmiz-ku. 

Yana bir narsani quvonch bilan aytishim kerakki, 
tumanimizda har kuni adabiyot, sanʼat va kitobxonlik 
bayrami boʻlmoqda. Oʻtgan oʻquv yili mobaynida “Har 
maktabga 100 kitob” loyihasi doirasida poytaxtdan 
tashrif buyurgan taniqli shoir va yozuvchilar, el suygan 
sanʼatkorlar, olim hamda ziyolilar tumandagi 62 ta 
maktabga jami 6200 nomdagi kitoblar jamlanmasini 
tuhfa etdi.

Inson bolasi yaxshi sharoitga tez koʻnikadi, 
xuddi avvaldan hammasi shunday turgandek, sanab 
sanogʻiga yetib boʻlmas yangilanishlar oldindan 
hayotimizda boʻlgandek, ortdagi voqealarni esa oson 
unutadi. Ammo insof bilan aytganda, bu qulayliklar 
yaratilguncha, xalqning buguni kechagi kunidan 
yaxshi boʻlguncha qancha suvlar oqqanini, necha 
odamning sochi oqarganini, kunu tun orom bilmay 
zahmat chekkanini hech qachon esdan chiqarmaslik 
kerak. Toki yorugʻ kunlarning qadriga yetish har bir 
eldoshimizning hayot tarziga aylansin.

Qosimjon YOQUBOV,
Oʻzbekiston Respublikasi xalq 

oʻqituvchisi, “Fidokorona xizmatlari 
uchun” ordeni sohibi

EZGU 
Munosabat 

Dildagi gaplar

Shukrona

milliard soʻmdan berilgani koʻplab muammolarga yechim 
boʻlmoqda. Bu mablagʻlar mahallalarga chiroy bagʻishlab, 
insonlar hayotini, dunyoqarashini tubdan oʻzgartirmoqda. 

“Obodlik, tozalik bor joyda baraka boʻladi”, deydi 
xalqimiz. Bugun mana shu soʻz naqadar haqiqat 
ekaniga yana bir bor guvoh boʻlyapmiz. Mahallalardagi 
bunyodkorlik ishlari xonadonlarga qut-baraka olib 
kirayotir. “Yettilik” xodimlari ishsiz, vaqtincha band 
boʻlmagan fuqarolarni munosib ish bilan taʼminlash, 
tadbirkor boʻlishi uchun barcha imkoniyatlarni ishga 
solmoqda.

Joriy yil Vatanimiz mustaqilligining 35-yilligi 
“Yagona Vatan, yagona xalq boʻlib, yangi hayot va 
kelajak yaratamiz!” degan ezgu gʻoya asosida keng 
nishonlanadi. Eng ulugʻ, eng aziz bayramni mahallalarda 
koʻtarinki ruhda oʻtkazish uchun “Mahallada obodlik 
va mehr-saxovat oyligi” eʼlon qilindi. Har bir viloyat 
hokimi, uning oʻrinbosarlari va viloyat tashkilotlari 
rahbarlariga bittadan tuman, tumanlardagi masʼullarga 
esa bittadan mahalla biriktirilib, bir oy davomida 
ozodalik va obodonlashtirish boʻyicha keng koʻlamli 
ishlarni tashkil etish vazifasi yuklatildi. Bu keng koʻlamli 
ishlarni umummilliy harakatga aylantirish boʻyicha 
Prezidentimiz tomonidan bildirilgan taklifni navoiylik 
mahalla “yettilik”lari va jamoatchilik katta mamnuniyat 
bilan qarshi oldi. Ezgu ishlarga esa mahallalardan 
mahalliy kengashlarga saylangan deputatlar ham 
yelkadosh boʻladi.

Prezidentimiz yigʻilishda yana bir muhim masalaga 
eʼtibor qaratib, mahallalarda jinoyatchilikni jilovlash 
boʻyicha yaratilgan tizim natija berayotganini qayd etdi. 
Misol uchun, soʻnggi uch yilda kriminogen vaziyati ogʻir 
boʻlgan 1162 ta mahallaning 571 tasida bu yil birorta 
jinoyat sodir etilmagani ham jamiyatda qonunlarga 
itoatkorlik kuchayib, “yettilik” vakillarining targʻibot 
ishlari samarasini berayotganini koʻrsatadi. 

Navoiyda ham bunday mahallalar soni yildan 
yilga koʻpaymoqda. Mahallalarda videokameralar 
oʻrnatilib, xavfsiz koʻcha va yoʻlaklar tashkil qilingani, 
aholi muammolari ilmiy asosda hal etilgani, oilalarga 
psixologik yordam koʻrsatilgani natija bermoqda. Endi 
jinoyatchilikni jilovlashga masʼul ilmiy tashkilotlar bilan 
birga namunali mahallalar tajribasi asosida metodika 
ishlab chiqilib, yil davomida “qizil” va “sariq” toifadagi 
mahallalar profilaktika inspektorlarini ushbu metodika 
boʻyicha joyiga borib oʻqitish taklifi aytilgani ham sohada 
tubdan oʻzgarish boʻlishiga zamin yaratadi. 

YORUG‘ KUNLAR QADRI

Boshlanishi 1-betda

XALQ ORZULARI 
USHALADIGAN MASKAN

